
አማን ረሺድ 

አዲስ አበባ፡- በተለያዩ የሀገሪቱ አካባቢዎች 18 የንፋስ 
ኃይል ኤሌክትሪክ ማመንጫ ፕሮጀክቶች ሊገነቡ መሆኑን 

የኢትዮጵያ ኤሌክትሪክ ኃይል አስታወቀ፡፡ በኢትዮጵያ 
ከተገነቡ የንፋስ ኃይል ማመንጫ ጣቢያዎች 404 ሜጋ ዋት 
ኤሌክትሪክ ኃይል ማመንጨት መቻሉን ተመልክቷል። 

የኢትዮጵያ ኤሌክትሪክ ኃይል የኮርፖሬት ኮሙኒኬሽን 

ዳይሬክተር አቶ ሞገስ መኮንን ለኢፕድ እንደገለጹት፤ 
በተለያዩ የሀገሪቱ አካባቢዎች 18 የንፋስ ኃይል ማመንጫ 
ፕሮጀክቶችን ለመገንባት የአዋጭነት ጥናት ተጠናቋል። 

የንፋስ ኃይል ማመንጫ 
ፕሮጀክቶች ሊገነቡ ነው

18
- ከንፋስ ኃይል 404 ሜጋ ዋት ኤሌክትሪክ ኃይል ማመንጨት ተችሏል

የባሕር በር ጥያቄ 
የመንግሥት ወይንም 

የፓርቲ ሳይሆን የሕዝብ  
አጀንዳ ነው

ራስወርቅ ሙሉጌታ 

አዲስ አበባ፡- የባሕር በር ጥያቄ  የመንግሥት 
ወይንም የፓርቲ ሳይሆን  የኢትዮጵያ ሕዝብ  አጀንዳ ነው 
ሲሉ በዋቻሞ ዩኒቨርሲቲ  የታሪክ መምህርና  ተመራማሪ 
የሆኑት  ረዳት ፕሮፌሰር ዶክተር አስራት  ኤርሞሎ  
ተናገሩ።

ዶክተር አስራት ከአዲስ ዘመን ጋር በነበራቸው 
ቆይታ እንደተናገሩት፤ ኢትዮጵያ ከባሕር በር ጋር በተያያዘ  
ረጅም ታሪክ የነበራት ሀገር ናት፡፡ በቅርብ ታሪካችን 
ምክንያታቸው በውል ባልታወቁ ጉዳዮች ምክንያት ወደብ 
አልባ ለመሆን ተገዳለች። ከዚህ መነሻነት የባሕር በር 
ጥያቄ  የመንግሥት ወይንም የፓርቲ ሳይሆን  የኢትዮጵያ 

18 የንፋስ ኃይል  ... ወደ ገጽ 6 ዞሯል

አመለወርቅ ከበደ

አዲስ አበባ፡- አራተኛው የሳይበር ደህንነት ወር ዝግጅት 
ለ60 ሚሊዮን ዜጎች ተደራሽ መሆኑን የኢንፎርሜሽን መረብ 
ደህንነት አስተዳደር (ኢመደአ) ገለፀ።

«አይበገሬ የሳይበር ደህንነት ለሀገር ሉአላዊነት» 
በሚል መሪ ሃሳብ በጥቅምት ወር 2016 ዓ.ም የተከበረውን 

አራተኛው የሳይበር ደህንነት ወር ዝግጅት ለ60 
ሚሊዮን ዜጎች ተደራሽ ሆኗል

አራተኛውን የሳይበር ደህንነት ወር አስመልክቶ መግለጫ 
የሰጡት የኢመደአ ዋና ዳይሬክተር አቶ ሰለሞን ሶካ 
እንደተናገሩት፤  ለአንድ ወር በተከበረው ዝግጅት 60 
ሚሊዮን ዜጎችን ተደራሽ ማድረግ ተችሏል።

የሳይበር ደህንነት ወር በተለያዩ ዝግጅቶች ለአንድ ወር 

የባሕር በር ጥያቄ   ... ወደ ገጽ 6 ዞሯል አራተኛው የሳይበር   ... ወደ ገጽ 6 ዞሯል

ኢትዮጵያ 
ሴቶች በአየር ንብረት ጥበቃ 
ያላቸውን ሚና በመረዳት 
በትኩረት እየሠራች ነው

አምባሳደር ምስጋኑ አርጋ

ሞገስ ጸጋዬ

አዲስ አበባ፡- ኢትዮጵያ ሴቶች በአየር ንብረት 
ጥበቃና በአረንጓዴ ልማት ያላቸውን ከፍ ያለ ሚና 
በመረዳት በትኩረት እየሠራች መሆኑን የውጭ 
ጉዳይ ሚኒስትር ዴኤታ አምባሳደር ምስጋኑ አርጋ 
ገለጹ፡፡

የውጭ ጉዳይ ሚኒስቴር ከተባበሩት ዐረብ 
ኤምሬቶች ኤምባሲና ከተባበሩት መንግሥታት 
የትምህርት፣ የሳይንስና ባህል ድርጅት (ዩኔስኮ) 
ጋር በመተባበር ሴቶች በአየር ንብረት ለውጥ 
ያላቸውን ተሳትፎ ማሳደግ ያለው አስፈላጊነት 

ኢትዮጵያ  ሴቶች   ... ወደ ገጽ 6 ዞሯል



ዜና

      አዲስ ዘመን   ማክሰኞ ኅዳር 4 ቀን 2016 ዓ.ምገጽ 2

ኢያሱ መሰለ

አዳማ፡-  ኅብረት ሥራ ማኅበራት የኑሮ ውድነቱን 
የማረጋጋት፣ ልማትና እድገትን የማረጋገጥ ሚናቸውን 
በተሻለ ደረጃ እንዲውጡ የሚያስችል ማሻሻያ 
(ሪፎርም) መደረጉን የኢትዮጵያ ኅብረት ሥራ 
ኮሚሽን ገለጸ፡፡

የኢትዮጵያ ኅብረት ሥራ ኮሚሽን ዋና ኮሚሽነር 
ጌታቸው መለሰ (ዶ/ር) በኅብረት ሥራ ማኅበራት 
ማሻሻያ (ሪፎርም) ዙሪያ  ላይ ከምክር ቤት አባላት ጋር 
ትናንት በአዳማ ከተማ ውይይት ሲካሄድ እንደገለጹት፤ 
ኅብረት ሥራ ማኅበራት የዜጎችን የተናጠል ጉልበት፣ 
ገንዘብና እውቀት በማሰባሰብ በግልና በመንግሥት 
የኢኮኖሚ ዘርፎች መካከል የሚፈጠረውን የአፈጻጸም 
ክፍተት ለመሙላት የተቋቋሙ አማራጭ የኢኮኖሚ 
ዘርፍ ናቸው። ከዚህ መነሻነት ኅብረት ሥራ ማኅበራት 
የኑሮ ውድነቱን የማረጋጋት፣ ልማትና እድገትን 
የማረጋገጥ ሚናቸውን በተሻለ ደረጃ እንዲውጡ 
የሚያስችል ማሻሻያ (ሪፎርም) ተደርጓል፡፡  

በኢትዮጵያ ከ110 ሺ በላይ መሠረታዊ ማኅበር፣ 
ከ405 በላይ ዩኒየኖች መኖራቸውን ጠቁመው፤ 
በእነዚህ የኅብረት ሥራ ማኅበራት 28 ሚሊዮን አባላት 
እንዳሏቸውና 49 ቢሊዮን ብር እንደሚያንቀሳቅሱ 
ተናግረዋል።  

ከአንድ ነጥብ አራት ሚሊዮን በላይ ለሚሆኑ 
ዜጎችም የሥራ ዕድል መፍጠራቸውን አመልክተው፤ 
ማኅበራቱ የኑሮ ውድነትን ከማረጋጋት አንጻር 
የበኩላቸውን አስተዋጽኦ እያደረጉ መሆናቸውን 
ገልጸዋል። 

ይሁንና ከገበያ ድርሻቸው አንጻር ሲታዩ በሀገር 
ውስጥ 18 በመቶ በወጪ ንግድ አምስት በመቶ ብቻ 
ተሳትፎ እንዳላቸው ገልጸው፤ ይህ የአጭር ጊዜ ልምድ 
ካላት ጎረቤት ሀገር ኬንያ ጋር ሲነጻጸር አናሳ መሆኑን 
ተናግረዋል፡፡ 

ኅብረት ሥራ ማኅበራት 
ገበያን የማረጋጋት አቅማቸውን የሚያጎለብት ሪፎርም 

ተግባራዊ ሊደረግ ነው

ዳግማዊት ግርማ  

አዲስ አበባ፡- በቀጣይ አስር ቀናት ወቅቱን ያልጠበቀ 
ዝናብ ሊኖር ስለሚችል በሰብል ላይ ጉዳት እንዳይደርስ 
የደረሱ ሰብሎችን መሰብሰብ እንደሚገባ የኢትዮጵያ 
ሜቲዎሮሎጂ ኢንስቲትዩት አስታወቀ፡፡ 

በሌላ በኩል ለጎርፍ ተጋላጭ በሆኑ አካባቢዎች ላይ 
አስፈላጊው ቅድመ ጥንቃቄ ማድረግ እንደሚያስፈልግ 
ተመላክቷል፡፡

ኢንስቲትዩቱ ለኢትዮጵያ ፕሬስ ድርጅት በላከው 
መግለጫ እንዳመላከተው፤ በቀጣይ አስር ቀናት 
በመካከለኛው፣ በምሥራቅና በሰሜን ምዕራብ የሀገሪቱ 
ክፍሎች ላይ አልፎ አልፎ ወቅቱን ያልጠበቀ ዝናብ ሊኖር 
የሚችልበት ሁኔታ አለ፡፡ ይህ ዝናብ በሰብል ላይ ጉዳት 
እንዳያደርስ በየጣልቃው የሚኖሩትን ደረቅ ቀናቶች 
በመጠቀም የደረሱ ሰብሎችን መሰብሰብ ያስፈልጋል። 

በደቡብ ምዕራብ በምዕራብ እና በምሥራቅ የሀገሪቱ 
ክፍሎች ላይ ሊኖር የሚችለው እርጥበት በተለያየ ምክንያት 
ዘግይተው ለተዘሩና የእድገት ጊዜያቸውን ላላጠናቀቁ 
የመኸር ሰብሎች፣ ለተለያዩ የጓሮ አትክልቶች እንዲሁም 
በወቅቱ መጨረሻ አካባቢ በአፈር ውስጥ በተከማቸ 
እርጥበት አማካኝነት ለሚዘሩ አንዳንድ የጥራጥሬ ሰብሎች 
የውሃ  ፍላጎት መሟላት ምቹ ሁኔታን እንደሚፈጥርም 
በመግለጫው ተመላክቷል፡፡ 

በተጨማሪም በአንዳንድ ሥፍራዎች ላይ  አልፎ አልፎ 
የሚኖረው ከባድ መጠን ያለው ዝናብ በተለያየ የእድገት ደረጃ 
ላይ ባሉ ሰብሎች ላይ አሉታዊ ተፅዕኖ ቢኖረውም ውሃ አጠር 
የሆኑ አካባቢዎች የሚገኘውን የዝናብ ውሃ ለመሰብሰብና 
ለማከማቸት መልካም አጋጣሚ ስለሚያገኙ ይህንኑ ለማከናወን 
የሚያስችል ዝግጅት ሊደረግ እንደሚገባ ተገልጿል፡፡  

የአየር እርጥበት (Relative Humidity) ሊጨምር 
ከመቻሉ ጋር ተያይዞ እንደዋግ ያሉ የሰብል በሽታዎች 
ሊከሰቱ ስለሚችል አርሶ አደሮች ተከታታይ የማሳ ቅኝት 
በማድረግ ሁኔታውን ለመቆጣጠር የሚያስችል ዝግጅት 
እንዲያደርጉ ስለመመከሩም መግለጫው አትቷል፡፡

በአንጻሩ በጋ ሁለተኛ የዝናብ ወቅታቸው በሆኑት 
የደቡብ አጋማሽ የሀገሪቱ ክፍሎች ላይ የሚኖረው የተስፋፋ 
የእርጥበት ሁኔታ በደጋማ አካባቢዎች ለተዘሩ ሰብሎች ምቹ 
ሁኔታን ይፈጥራል፡፡ ይህም ለአርብቶ አደሩና ከፊል አርብቶ 
አደር አካባቢዎች ለአረንጓዴ እፅዋት ልምላሜ መሻሻል፣ 
ሰው ሠራሽም ሆነ የተፈጥሮ ምንጮችን ከማጎልበት እና 
ለእንስሳት የግጦሽ ሳርና የመጠጥ ውሃ አቅርቦት ከማረጋገጥ 
አንፃር አዎንታዊ ሚና ይኖረዋል ተብሏል፡፡ 

በሌላ በኩል በቀጣይ ቀናት  በደቡብና ደቡብ ምሥራቅ 
የሚገኙ ተፋሰሶች የተሻለ እርጥበት እንደሚኖራቸው 
የኢንስቲትዩቱ ትንበያ መረጃዎች ይጠቁማሉ፡፡ በተለይም  
በአብዛኛው ገናሌ ዳዋ፣ ዋቤ ሸበሌ፣ ኦሞ ጊቤ፣ መካከለኛው 
እና የታችኛው ስምጥሸለቆ ፤  በተጨማሪም በደቡብ 
ምዕራብ፣ በምዕራብ እና በምሥራቅ የሀገሪቱ አካባቢዎች 
ላይ  መጠነኛ እርጥበት እንደሚኖራቸው ይጠበቃል፡፡ 

በላይኛው እና በመካከለኛው ዓባይ፣ በባሮ አኮቦ እና 
በጥቂት የታችኛው ተከዜ ተፋሰሶች የሚጠበቀው እርጥበት 
የገጸምድርን እና የከርሰ ምድርን የውሃ ሀብት ከማሻሻል 
አንጻር አዎንታዊ ሚና ይኖረዋል፡፡ 

ኢንስቲትዩቱ በጥቂት ስፍራዎች ላይ ቅጽበታዊ ጎርፍ 
ሊያስከትል የሚችል ከባድ መጠን ያለው ዝናብ  ስለሚኖር፣ 
ለጎርፍ ተጋላጭ በሆኑ አካባቢዎች ላይ አስፈላጊው ቅድመ 
ጥንቃቄ እንዲደረግ አሳስቧል፡፡ 

ወቅቱን ያልጠበቀ 
ዝናብ በሰብል ላይ ጉዳት 

እንዳያደርስ ጥንቃቄ 
ሊደረግ ይገባል

መስከረም ሰይፉ 

አዲስ አበባ፡-  በማንኛውም የባንክ ደብተር 
የኤሌክትሮኒክስ የግብይት ሥርዓት መፈጸም የሚያችል 
ወይም «የብሔራዊ የክፍያ ጌትዌይ» ሙከራ በተሳካ 
ሁኔታ ማጠናቀቁን ኢትስዊች አስታወቀ፡፡ 

የኢትዮጵያ ብሔራዊ ባንክ ምክትል ገዢ አቶ 
ሰለሞን ደስታ እንደገለጹት፤ ብሔራዊ የክፍያ ጌትዌይ 
ወይም የኤሌክትሮኒክስ የግብይት ሥርዓት የኢትዮጵያ 
ብሔራዊ ዲጂታል ስትራቴጂ አካል ነው፡፡ ስትራቴጂው 
የዲጂታል ክፍያዎችን ለማስፋትና የንግድ ድርጅቶችና 
ተጠቃሚዎች በኢኮሜርስ ግብይት እንዲፈጽሙ 
የሚያስችል ነው፡፡ 

 ብሔራዊ ባንክ ፕሮጀክቱን ሲያስጀምር ዓላማ 
አድርጎ የተነሳው ለሀገሪቱ ወጥ የሆነና ደረጃውን የጠበቀ 
የክፍያ ሥርዓት ለመፍጠር መሆኑን ጠቁመው፤ ሲጀመር 
ጀምሮ  ፕሮጀክቱን ሲከታተል መቆየቱንና የሙከራ 
ጊዜውን  በስኬታማነት ማጠናቀቁን ገልጸዋል ፡፡

አቶ ሰለሞን ብሔራዊ የክፍያ ጌትዌይ በተወሰኑ 
የፋይናንስ ተቋማት እና የንግድ ተቋማት በኩል ሲተገበር 
የቆየ መሆኑን አውስተው፤ በቅርቡም ሙሉ በሙሉ 
አገልግሎቱን ለመጀመር አስፈላጊው ዝግጅት ሁሉ 
መጠናቀቁን ተናግረዋል፡፡ 

የኢትስዊች ዋና ሥራ አስፈጻሚ አቶ ይለበስ 
አዲስ በበኩላቸው እንደገለጹት፤ የብሔራዊ የክፍያ 
ጌትዌይ በኦንላይን የሚደረጉ ግብይቶችን በአካል 

መገናኘት ሳያስፈልግ ማገበያየት የሚያስችል ነው፡፡   
ከዚህ በፊት የፋይናንስ ተቋማት በዲጂታል መልኩ 
ግብይት ማስፈጸም የሚያስችሉ ቢሆንም  ብሔራዊ 
የክፍያ ጌትዌይ የሚለየው ደንበኛው  በየትኛውም 
የፋይናንስ ተቋም አካውንት አገልግሎት ማግኘት 
ማስቻሉ መሆኑ ገልጸዋል፡፡ በዚህም ተገልጋዮች 
ከሻጭ ጋር  በተመሳሳይ የፋይናንስ  ተቋማት አካውንት 
መጠቀም ሳይጠበቅባቸው በሚፈልጉት  እንዲገበያዩ 
ዕድል እንደሚፈጥርላቸው ዋና ሥራ አስፈጻሚው 
ተናግረዋል፡፡ 

አቶ ይለበስ የብሔራዊ ክፍያ ጌትዌይ የክፍያ መረጃን 
ደህንነቱ በተጠበቀ ሁኔታ የሚያስተላልፍ ቴክኖሎጂ 
ነው፤ የክፍያ ሥርዓቱ የፋይናንስ ተቋማትን እና የንግድ 
ተቋማት የኢኮሜርስ አገልግሎትን እንዲቀላቀሉ 
ያስችላል ብለዋል፡፡

ዋና ሥራ አስፈጻሚው እንደገለጹት፤ የብሔራዊ 
ክፍያ ጌትዌይ  አገልግሎቱ ቀልጣፋ፣ ደህንነቱ የተጠበቀ 
እና ምቹ ግብይት ማከናወን የሚያስችል የዲጂታል 
መድረክ ነው፡፡  በተጨማሪም  ሁሉም የፋይናንስ 
ተቋምን በማስተሳሰር  ዲጂታል ኢኮኖሚን በማሳደግና 
ዲጂታል ኢትዮጵያን ለማሳካት ጉልህ ሚና ይኖረዋል፡፡ 

ግብይቶች ወደ ዲጂታል ሲመጡ ከተግዳሮቶቹ 
መካከል አንዱ የሳይበር ደህንነት ነው ያሉት አቶ 
ይለበስ፤ ይህን ለመከላከልም ፕላትፎርሙንና መሠረተ 
ልማቶቹ በዓለም አቀፍ ደረጃ ደህንነታቸውን የጠበቁ 
ለማድረግ እየተሠራ ነው ብለዋል፡፡ 

 ብሔራዊ የክፍያ ጌትዌይ ሙከራ በተሳካ ሁኔታ 
ተጠናቀቀ

አቶ ሰለሞን ደስታ

ማኅበራቱ በአመታዊ የልማት እድገት (ጂዲፒ) ላይ 
የጐላ ድርሻ እንዲኖራቸው እና እየተባባሰ የመጣውን 
የኑሮ ውድነት ለማረጋጋት ሁለንተናዊ  አቅማቸውን  
ማጠናከር እንደሚያስፈልግ ኮሚሽነሩ  አስረድተዋል።   

ማኅበራቱ ከአደረጃጀት፣ ከአሠራር፣ ከሠለጠነ 
የሰው ኃይል እና ከቴክኖሎጂ አንጻር ያሉባቸውን 
ክፍተቶች የሚሞላ ሰነድ  መዘጋጀቱን አመልክተው፤ 
በሰነዱ ማሻሻያ ያስፈልጋቸዋል ተብለው ከተጠቀሱት 
የነባር ማኅበራትን አቅም ማጠናከር፣  ወጥ  የአሠራር 
ሥርዓትን ማስፈን፣ የኅብረት ሥራ ማኅበራትን ፈንድ 
ማቋቋም፣ ሀገር አቀፍ የኅብረት ሥራ ማኅበራትን ሊግ 
መፍጠር እና የገበያ ሰንሰለቶችን ማሳጠር  የሚሉት 
እንደሚገኙበት ጠቅሰዋል።

ሪፎርሙ እውን እንዲሆን የፖለቲካ አመራሮች 
ቁርጠኝነት፣ የተቋማት ፍቃደኝነት እና የሕዝብ ተሳትፎ 
ወሳኝ ጉዳዮች መሆናቸውም አመልክተዋል።  

ሰነዱ ለኢ.ፌ.ዴ.ሪ ሕዝብ ተወካዮች ምክር ቤት 

የግብርና ጉዳዮች ቋሚ ኮሚቴ አባላት ቀርቦ ውይይት 
ተደርጐብታል ያሉት ኮሚሽነሩ፤ ተሳታፊዎች ሰነዱን 
የሚያጠናክሩ አስተያየቶችን ሰጥተዋል።   

የቋሚ ኮሚቴው  ሰብሳቢ አቶ ሰለሞን ላሌ 
ሪፎርሙ ወቅቱን ያገናዘበና ተቀባይነት ያለ እንደሆነ 
ተናግረዋል። ተበታትነው ካሉ በርካታ  ማኅበራት 
ውጤታማ የሆኑትን ማስቀጠል ውጤታማ  ያልሆኑትን 
እያጣመሩ አቅም እንዲፈጥሩ ማድረግ ያስፈልጋል 
ብለዋል። 

ኅብረት ሥራ ማኅበር ከላይ እስከታች ድረስ ሰፊ 
መዋቅር ያለው ትልቅ የኢኮኖሚ ተቋም በመሆኑ 
የተሠራው ሪፎርም ማኅበራት በሀገሪቱ ኢኮኖሚ ጉልህ 
ድርሻ እንዲጫወቱ ያስቸላል ብለዋል።

የሕዝብ ተወካዮች ምክር ቤትም ሰነዱን መነሻ 
በማድረግ ፖሊሲዎች እና ሕጎች እንዲጽድቁ የማድረግ፣ 
ክትትልና ቁጥጥር የማድረግ፣ ለሕዝብ ግንዛቤ 
የመስጠት ኃላፊነቱን እንደሚወጣም አመልክተዋል፡፡

ዜና

ፋንታነሽ ክንዴ

አዲስ አበባ:- በ2016  በጀት ዓመት የመጀመሪያ 
ሩብ ዓመት 33 ነጥብ 59 ቢሊዮን ብር ገቢ መሰብሰቡን 
የአዲስ አበባ ከተማ አስተዳደር ገቢዎች ቢሮ አስታወቀ።

የቢሮ  ኃላፊው አቶ አደም ኑሪ በ2016 በጀት ዓመት 
እቅድና በመጀመሪያው ሩብ ዓመት አፈጻጸም ዙሪያ 
ትናንት  ከሠራተኞች ጋር የምክክር መድረክ ሲካሄድ 
እንደገለጹት፤  ቢሮው ያለፉት ዓመታትን መልካም 
ተሞክሮዎች በመቀመርና ክፍተቶችን በመሙላት 
የተሻለ ገቢ ለመሰብሰብ እየሠራ ነው። በዚህም በጀት 
ዓመቱ የመጀመሪያ ሩብ ዓመት ከ35  ቢሊዮን ብር 
በላይ ገቢ ለመሰብሰብ ታቅዶ 33 ነጥብ 59 ቢሊዮን 
ብር ተሰብስቧል። 

አፈጻጸሙ የእቅዱን 94 ነጥብ 67 በመቶ የሚሸፍን 
መሆኑን ገልጸው፤ ገቢው ከፍተኛ ቢሆንም ዓመታዊ 
እቅዱን ለማሳካት ሙሉ ለሙሉ የመፈጸም አቅምን 
ማጎልበትና ከሴክተር መስሪያ ቤቶች ጋር በቅርበት 
መሥራት ያስፈልጋል ብለዋል።

ከጠቅላላ ገቢው  25 ነጥብ 98 ቢሊዮን ብሩ 
በቢሮው ቅርንጫፍ  ጽሕፈት ቤቶች የተሰበሰበ መሆኑን 
ገልጸው፤ አፈጻጸሙም ከእቅድ በላይ 105 በመቶ 
መፈጸም ተችሏል። ቀሪው  ገቢ ደግሞ በሌሎች ሴክተር 
ተቋማትና ክፍለ ከተሞች  የተሰበሰበ መሆኑን ገልጸዋል።  

 ባለፉት ሦስት ወራት ከ33 ቢሊዮን ብር
 በላይ ገቢ ተሰበሰበ

ማህሌት ብዙነህ

አዲስ አበባ፡- የኅብረት ፕላትፎርም የመረጃ 
ልውውጥ መተግበሪያ  ለሠራተኛው መብትና ጥቅም 
ለማስጠበቅ የሚረዳ መሆኑን የኢትዮጵያ ሠራተኛ 
ማኅበራት ኮንፌዴሬሽን (ኢሰማኮ) አስታወቀ።

የኢትዮጵያ ሠራተኛ ማኅበራት ኮንፌዴሬሽን 
ፕሬዚዳንት አቶ ካሳሁን ፎሎ እንደገለፁት፤ የኅብረት 
ዲጂታል ፕላትፎርም በአፍሪካ ቀዳሚው መተግበሪያ  
ነው። ይህም በሠራተኛው እና ኢሰማኮ መካከል 
አንድነትና ግንኙነትን በሚያጠናክር፣ ለሠራተኛው 
መብትና ጥቅም ለማስጠበቅ እንዲሁም ለሚቀርቡ 
ጥያቄዎች በቀላሉ ምላሽ ለመስጠት የሚያስችል ነው። 

አዲሱ መተግበሪያም የኢትዮጵያ የሠራተኛ 
ማኅበራት ኮንፌዴሬሽን ከኢንዱስትሪ ፌዴሬሽኖች፣ 
ከሠራተኛ ማኅበራትና ሠራተኞች ጋር በቀጥታ በእጅ 
ስልካቸው ጭምር እየተገናኙ በችግሮቻቸው ዙሪያ 
የሚመክሩበት ነው ብለዋል።

የኢትዮጵያ ሠራተኛ ማኅበራት ኮንፌዴሬሽን 
ያለማው የኅብረት ፕላትፎርም የመረጃ ልውውጥ 
መተግበሪያ አባላት መረጃ የሚለዋወጡበትና ምክርና 
ድጋፍ የሚያገኙበት መሆኑን ገልጸው፤ እንዲሁም አባላት 
ለየመሠረታዊ ሠራተኛ ማኅበራቸው የሚያቀርባቸው 
የሥራ ግንኙነት፣ ችግሮችና ቅሬታዎች በቂ ምላሽ 
ቢነፈጋቸው በቀጥታ ለየኢንዱስትሪ ፌዴሬሽኖቻቸው 
የሚጠቁሙበት መሆኑን አስታውቀዋል።

 በተጨማሪም በኢንዱስትሪ ፌዴሬሽኖች ደረጃም 
ምላሽ ካጡም በቀጥታ ለኢሠማኮ የሚያቀርቡበትና 
አስፈላጊውን ድጋፍ እንዲያገኙ የሚደረግበት እንደሆነም 
አመልክተዋል። 

መተግበሪያው አላስፈላጊ ወጪና ጊዜን በማስቀረት 
በሁሉም የሀገሪቱ ክልሎች  ባሉበት ቦታ ሆነው 
ዌብሳይትና በዘመናዊ የእጅ ስልኮች አማካይነት በቀጥታ 
መስመር አገልግሎቱን መጠቀም የሚችሉ ዕድልን 
የሚፈጥር መሆኑን ተገልጿል።

ይህም የኢሠማኮን ተደራሽነት የሚያሳድግና 
አወቃቀሩን የሚያስተዋውቅ መሆኑን ገልጸው፤ አባላት 
በቅልጥፍናና በእኩልነት አገልግሎት እንዲያገኙ 
በማድረግ የሠራተኛውን አንድነት ይበልጥ የሚያጠናከር 
መድረክ እንደሚሆን ይጠበቃል ብለዋል።

ኅብረት ፕላትፎርም ለመነሻ ያህል በአማርኛና 
በእንግሊዝኛ ቋንቋዎች አገልግሎት መስጠት 
የሚጀምር ሲሆን ከጅምሩ እስከ አንድ ሚሊዮን 
የሚደርሱ አባላትንና መሠረታዊ ሠራተኛ ማኅበራትን 
መረጃዎች መለዋወጥ  የሚያስችል መሆኑን አቶ ካሳሁን 
አስታውቀዋል። 

በቀጣይም የተናጋሪ ብዛት ያላቸው የሀገሪቱ 
ቋንቋዎችም የሚካተቱበትና የመረጃ ቅብብሎሽ 
አቅሙም በእጥፍ  የሚጨምር ይሆናል ሲሉ ገልጸዋል። 

ይህንን ፕላትፎርም ለማስጀመር አባላት 
እንዲመዘገቡ ለማኅበራት ጥያቄ ቀርቦ የነበረ 
ቢሆንም ፍቃደኝነት እንዳልነበራቸው አስታውሰው፤ 
በቀጣይ ማኅበራት አባላቶቻቸውን እንዲያስመዘግቡ 
ጥሪያቸውን አቅርበዋል።  

መተግበሪያው
 ለሠራተኛው ጥቅም 

ለማስጠበቅና ለጥያቄዎች 

ፈጣን ምላሽ ለመስጠት ይረዳል

አቶ አደም ኑሪ

አቶ ካሳሁን ፎሎ

ቃልኪዳን አሳዬ

አዲስ አበባ፦ የመማሪያ ግብዓት እጥረትን ለመቅረፍ 
የመማሪያ መጽሐፍት ወደ ትምህርት ቤቶቹ እያሰራጩ 
መሆኑን የቤኒሻንጉል ጉሙዝና የሲዳማ ክልል ትምህርት 
ቢሮዎች አስታወቁ፡፡

የቤኒሻንጉል ጉሙዝ ክልል ትምህርት ቢሮ ኃላፊ 
አወቀ አይሸሽም (ዶ/ር) ለኢፕድ እንደገለጹት፤ በክልሉ 
በአጠቃላይ ከ305ሺህ በላይ ተማሪዎች በትምህርት ገበታ 
ይገኛሉ። በክልሉ 331 ሺህ 891 መጽሐፍትን ለማሰራጨት 
ታቅዶ እስካሁን ባለው ሂደት 319 ሺህ 788 መጻሕፍት 
ማሰራጨት ተችሏል።

በተለያዩ ምክንያቶች ሳይሰራጩ የቀሩ ከ12ሺህ 
በላይ መጽሐፍት በቅርቡ ለተማሪዎች እንደሚዳረሱ 
አመላክተዋል።

ባለፈው የትምህርት ዘመን በአማካይ አንድ ለስድስት 
በሚባል ደረጃ የመማሪያ መጽሐፍት ስርጭት መከናወኑን 
አስታውሰው፤ አሠራሩ በትምህርት ጥራት ላይ እራሱን 
የቻለ ችግር የሚፈጥር በመሆኑ በዘንድሮው በጀት ዓመት 
ስርጭቱን በአማካይ አንድ ለሦስት ዝቅ ማድረግ ተችሏል 
ብለዋል።

የክልሉ መንግሥት የመማሪያ መጽሐፍትን 
ለተማሪዎች በበቂ ሁኔታ ለማሰራጨት ጥረት እያደረገ 
ቢሆንም አንድ መጽሐፍ ለአንድ ተማሪ የማዳረሱ ሥራ 
ከፍተኛ አቅም የሚጠይቅ መሆኑን አንስተዋል።

እንደ ክልል ከአንደኛ እስከ ስምንተኛ ክፍል ለሚገኙ 
ተማሪዎች የመጽሐፍት አቅርቦቱን ሙሉ ለሙሉ 
ለማዳረስ  ከ500 ሚሊዮን በላይ ብር ያስፈልጋል ያሉት 
ዶክተር አወቀ፤ ችግሩን ለመቅረፍ ከተለያዩ ግብረ ሰናይ 
ድርጅቶች ጋር በቅርበት እየተሠራ መሆኑን አስረድተዋል። 

ከአንደኛ እስከ ስምንተኛ ክፍል ብቻ አጠቃላይ 
በተለያዩ የትምህርት ዓይነቶች  ለእያንዳንዱ ተማሪ 
ለማዳረስ ከአንድ ሚሊዮን በላይ የመጽሐፍት ኮፒዎች 
እንደሚያስፈልጉ ኃላፊው ተናግረዋል፡፡

የሲዳማ ክልል ትምህርት ቢሮ ምክትል ኃላፊ አቶ 
ሚሊዮን ዮሳ በበኩላቸው፤ በክልሉ በሁሉም የትምህርት 
ክፍል ከአንድ ነጥብ አራት ሚሊዮን በላይ ተማሪዎች 
በትምህርት ገበታቸው እንደሚገኙ ጠቁመው፤ የመማሪያ 

ክልሎቹ 
የመማሪያ መጽሐፍት ወደ ትምህርት ቤቶች  እያሰራጩ  

መሆኑን አስታወቁ

መጽሐፍት እጥረትን ለመቅረፍ ከ346 ሚሊዮን በላይ 
ብር ተመድቦ የመጽሐፍት ሕትመት በመከናወን ላይ 
ይገኛል ብለዋል፡፡ 

አዲሱን ሥርዓተ ትምህርት መነሻ በማድረግ አንድ 
ሚሊዮን 19 ሺህ 813 መጽሐፍት ታትመው ወደ ትምህርት 
ቤቶች መሰራጨታቸውን አስታውቀዋል።

ለአንደኛ ደረጃ ትምህርት ቤቶች 711 ሺህ 014፤ 
ለሁለተኛ ደረጃ ትምህርት ቤቶች 443 ሺህ 373 
መጽሐፍት ለስርጭት መዘጋጀታቸውን የገለጹት አቶ 
ሚሊዮን፤ በበጀት ዓመቱ 592 ሺህ 536 መጽሐፍት 
ለማሳተም ጨረታ ወጥቶ በሂደት ላይ እንደሚገኝ 
አስረድተዋል።

እንደ አቶ ሚሊዮን ገለጻ፤ ከአንደኛ እስከ አራተኛ 
ክፍል የሚገኙ ተማሪዎች የማንበብና የማስላት 

ክህሎታቸውን  ለማሳደግ የአጋዥ መጽሐፍትን የማቅረብ 

ሥራ ተጠናክሮ መቀጠል አለበት። በአሁኑ ጊዜ 518 

የአንደኛ ደረጃ ትምህርት ቤቶችን ታሳቢ ያደረገ የአጋዥ 

መጽሐፍት ሕትመት እየተከናወነ ይገኛል፡፡

የትምህርት ሥርዓቱ ባለፉት ዓመታት በበርካታ 

ችግሮች ሲፈተን መቆየቱን አነስተው፤ አሁን ላይ አዲስ 

የትምህርት ሥርዓት ተዘጋጅቶ ተግባራዊ መደረጉ ለዘርፉ 

መሻሻል ምቹ ሁኔታን እንደሚፈጥር ጠቁመዋል። 

ለመጻሕፍት ሕትመት ስርጭትና ለትምህርት 

ሥርዓቱ መሻሻል ባለሙያዎችና በተሻለ ባለሀብቶች ድጋፍ 

በማድረግ ረገድ የበኩላቸውን አስተዋጽኦ እንዲያደርጉ 

ጥሪ አቅርበዋል።

ለማስመዝገብ መሥራት ይኖርብናል ብለዋል።
የሠራተኛውን የመፈጸም አቅም ለማጎልበት 

እየተሠራ መሆኑን ጠቅሰው፤ በዚህም እያንዳንዱ 
ሠራተኛ የየራሱን ዓመታዊ እቅድ እንዲያቅድ ተደርጓል 
ነው ያሉት።

ለደንበኞች የተቀላጠፈ አገልግሎት ለመስጠት 
በቴክኖሎጂ የታገዙ አገልግሎት አሰጣጥ ተግባራዊ 
እየተደረገ ነው ያሉት አቶ አደም፤ በሥራ ሂደት 
የሚያጋጥሙ ብልሹ አሠራሮችን ለማስወገድና 
ቅሬታዎች በወቅቱ ምላሽ እንዲያገኙ ለማድረግም 
በትኩረት እየተሠራ መሆኑን አስታውቀዋል።

ግብር ከፋዮችም በወቅቱ ግብራቸውን አሳውቀው 
እንዲከፍሉ ለማስቻል ግንዛቤ የመፍጠር ሥራዎች 
በስፋት ሲሰሩ መቆየታቸውን ጨምረው ገልጸዋል።

ቢሮው በጀት ዓመቱ ሲጀመር  የትኩረት 
አቅጣጫዎችንና መስኮችን አስቀምጦ ወደ ሥራ 
መግባቱን አስታውሰው፤ ለተገልጋዮች የላቀ አገልግሎት 
በመስጠት በቀሪ ወራት  የዓመቱን እቅድ ማሳካት 
እንዲቻል ሁሉም አመራርና ሠራተኛ ርብርብ 
እንዲያደርግም አሳስበዋል።

የአዲስ አበባ ከተማ አስተዳደር በ2016 በጀት 
ዓመት   ከ140  ቢሊዮን ብር በላይ ገቢ ለመሰብሰብ 
እንዳቀደ  መገለጹ ይታወሳል።

 ከተቋማት ጋር በቅርበት በመሥራትና አስፈላጊውን 
ድጋፍ በማድረግ በቀጣይነት የተሻለ ውጤት 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

 ለሰላም ስምምነቱ ተፈጻሚነት   
ዳንኤል ዘነበ 

ብዙ ጊዜ ስለ ሰላም ጥቅምና አስፈላጊነት የሀይማኖት 
አባቶች ይሰብካሉ፣ ዘማሪዎች ይዘምራሉ፣ አርቲስቶች 
ያቀነቅናሉ፣ ገጣምያን ይገጥማሉ፤ ባለቅኔዎችም ይቀኛሉ። 
ስለ ጦርነትን አስከፊነትን፣ አውዳሚነት፣ የእድገት ፀርነት፣ 
ጎታችነት በሚመለከት በርካቶች ፅፈዋል። የጦርነት 
አውዳሚነት ጠቅሰው የሰላም ዋጋን አጉልተው ብዙዎች 
ተናግረዋል፤ ጽፈዋል። 

ዕውቁ ግሪካዊ ጸሐፊም እና የታሪክ ሰው ሔሮዶቱስ 
(490 – 425 ዓ.ዓ.) የጦርነትን አስከፊነት እና ሰላም 
የውሃና የአየር ያህል አስፈላጊ እንደሆነ እንዲህ ሲል 
ገልጾታል። “ In peace, sons bury their fathers. In 
war, fathers bury their sons! ” በሰላም ጊዜ ልጆች 
አባቶቻቸውን ይቀብራሉ፤  በጦርነት ጊዜ አባቶች 
ልጆቻቸውን ይቀብራሉ፤ ከዚህ የተነሳም  ሁላችንም 
በሰላም  እንኖር ዘንድ ሁላችንም ሰላምን መፍጠር አለብን 
ይላል።

 ይህ የግሪካዊ የታሪክ አዋቂ አባባል የጦርነት እጅግ 
አስከፊ ገጽን ብቻ ሳይሆን የሰላምን ጥቅም አድማሳዊነት 
ቁልጭ አድርጎ ያሳያል። የሰላም ዋጋ ይኼ ነው ተብሎ 
የሚተመን  ባይሆንም፤ ሰላም የሁሉም  ነገር፣  የነገ ዋስትና 
እንደሆነ የምንረዳው ሲደፈርስ፤ በጦርነትና አለመረጋጋት 
ውስጥ ስንሆን ነው። 

በእርግጥ  የጦርነትን አስከፊነት፣ የሰላምን አቻ 
የለሽነት ከኢትዮጵያውያን በላይ የሚያውቀው አለ ብሎ 
መናገር ይከብዳል። " ማን ይናገር የነበረ፣ ማን ያርዳ 
የቀበረ " እንደሚባለው፣ እኛ ኢትዮጵያውያን ደግሞ 
ላለፉት ግማሽ ምዕተ ዓመታት እርስ በእርስ ተዋግተን 
አይተነዋል። የጦርነት  መራርነትን  ቀምሰነዋል።

ብዙም ሳንርቅ ባለፉት ሁለት ዓመታት  በቆየንበት 
የሰሜን ኢትዮጵያ ጦርነት በትግራይ፣ በአማራና በአፋር 
ክልሎች ከፍተኛ ዕልቂትና ውድመት ከማድረሱም በላይ፣ 
በኢትዮጵያ ኢኮኖሚ ላይ ያስከተለው ጉዳት እንደ ዋዛ 
የሚረሳ አይደለም:: በዚህ የቅርብ ክስተት በተጨባጭ 
የጦርነትን አስከፊነት አይተነዋል።    እንደ አገር ዋጋ 
ያስከፈለንን ጦርነት  በመደራደር በሰላማዊ መንገድ 
መቋጨቱ መቻላችን  ትልቅ ድል ነው። 

የዓለም ታሪክ  የሚያስረዳንም  ጦርነት ለሰላም 
በተዘረጉ እጆች እንጂ በመሣሪያ እጦት እንደማይቆም  
ነው።  እንዲሁም በሰላማዊ ድርድር እንጂ በአሸናፊና 
በተሸናፊ መንፈስ የተቋጩ ጦርነቶች ዘላቂ ሰላምን 
አያሰፍኑም።  እዚህ ጋር መንግስትን ወደ ጦርነት 
እንዳይገባ የሄደባቸውን ርቀቶች ማስታወስና ማድነቅ 
ያስፈልጋል።

መንግስት ከጦርነቱ በፊት ሆነ ወደ ጦርነት ከተገባም 
በኋላ  ሰላምን በተመለከተ ይዞት የነበረው አቋም፣ በብዙ 
መልኩ የሰላምን ሁለንተናዊ  ጠቀሜታ ያገናዘበ እንደነበር 
ለመገመት የሚከብድ አልነበረም፣ የሀገር ሽማግሌዎችን  
እናቶችን ያካተተ ቡድን የሰላም መንገድ ጠራጊ አድርጎ 
ተንቀሳቅሷል።  

ወደ ጦርነት ከተገባም በኋላ ቢሆን የኢትዮጵያ 
መንግስትና ሕዝብም ለመሰል የውጭ ተፅእኖዎች 
ሳይንበረከክ፣ የሰላም ንግግር ሐሳብን በዋናነት ሲደግፉና 
እንዲጀመርም ከፍተኛ ግፊት ሲያደርጉ ቆይቷል። 
በጦርነቱ የኃይል ሚዛኑ በእጁ ቢሆንም   ጦርነቱ በሰላም 
ስምምነት ቢቋጭ ሀገርን አትራፊ የሚያደርግ መሆኑ 
አምኖ  የፕሪቶርያው የሰላም ስምምነት እንዲፈረም 
ጥልቁን ድርሻ ተጫውቷል::  

ይህ ስምምነት መፈረሙ በአካባቢው ደም አፋሳሹን 
ጦርነት በመግታት ረገድ ያበረከተውን አስተዋጽኦ ጎልቶ 
ይጠቀሳል:: በብዙ መስዋዕትነት የተገኘውን ሰላም 
ማጽናት ይጠይቃል። ዛሬ የተገኘውን ሰላም በፅኑ መሰረት 
ላይ ለመገንባት የጋራ ስምምነቶችን ማክበር እጅግ በጣም 
አስፈላጊ ነው።  ሰላምን በፅኑ መሰረት ላይ ለማቆምና 
ለማጽናት በፕሪቶሪያ የተፈረመውን የጋራ ስምምነትን 
ሁሉም ወገኖች ማክበር  አለባቸው።

 የፌዴራል መንግስት የተገኘን ሰላም በማጽናት ረገድ 
የሄደበት እና እየሄደበት ያለው ርቀት የሚያስመሰግን 
ነው።   የፕሪቶርያ የሰላም ስምምነትን አንደኛ ዓመት 
በተመለከተ ከኢፌዴሪ መንግሥት በሰጠው መግለጫ፤ 
ከሰላም ስምምነቱ በኋላ መንግሥት በሆደ ሰፊነትና 
ቁስሉ እንዲሽር ካለው ፍላጎት ረጅም ርቀት  መጓዙን 
አረጋግጧል:: 

 ከስምምነቱ መፈረም በኋላ የጥላቻውን ጉም ገፍፎ 
ወደ ትግራይ በግንባር ቀደምነት የተጓዘው በአፈ ጉባኤው 
የተመራው የፌዴራል መንግሥቱ ልኡክ ነበር:: ይህ ልኡክ 
ከተጓዘ በኋላ የቴሌኮሙኒኬሽን፣ የባንክና የአውሮፕላን 
አገልግሎቶች በፍጥነት እንዲጀምሩ መደረጉን 
አስታውቋል:: 

እነዚህን ሌሎች ተግባራት በማከናወን የፌዴራል 
መንግሥት የፕሪቶርያውን ስምምነት በተመለከተ 
ከሚጠበቅበት በላይ መጓዙን ጠቅሶ፤ በዚህም ለሰላም 
ያለውን ጽኑ አቋም ደጋግሞ ማሳየቱን አመልክቷል:: 
መንግስት የፕሪቶርያውን ስምምነት በተመለከተ 
ከሚጠበቅበት በላይ እየተጓዘ መሆኑን በማሳየት፤  
ስምምነቱ ሙሉ በሙሉ እንዲተገበር በማድረግ ረገድ 
መንግሥት ቁርጠኛ አቋም እንዳለው አረጋግጧል።

ሰላም መንግስት ስለ ፈለገ ብቻ እንደማይመጣ 
ይታወቃል። ይህ የመንግስት ጥረት ፍሬያማነት የሁሉም 
አካላት ተመሳሳይ ቁርጠኝነት በማሳየት የሚጠበቅባቸውን 
ኃላፊነት መወጣትን ይጠይቃል:: በዚህ ረገድ ክፍተቶች 
መኖራቸውን ነው መግለጫው ለመገንዘብ የተቻለው። 

መንግስት ብዙ ርቀት በመጓዝ ለሰላም ያለውን ጽኑ 
አቋም ቢያረጋግጥም፤ ከሌላኛው አካል እግር የመጎተት 
አዝማማሚያዎች እንዳሉ፣ይህም አይነቱ አካሄድ ጦርነቱ 
ካስከተለው ጥፋት፣ የሰላም ስምምነቱ ካስገኘው እፎይታ 
አንጻር  በየትኛውም  መልኩ ተቀባይነት የሚኖረው 
አይሆንም:: 

ይህ አይነቱ አካሄድ ዘላቂ ሰላምን፣ የሕዝቦችን ኅብረ 
ብሔራዊ አንድነት የሚያረጋግጥ እንዳልሆነ መረዳት 
ይገባል:: እንወክለዋለን ለሚባለው ሕዝብ ከገጠመው 
ፈተና የሚያላቅቅ አካሄድም አይሆንም።  ይህ ብቻም 
ሳይሆን  እንደ ሀገር የሰፈነውን የሰላም አየር የሚበርዝና 
ዳግም ወደ ጥፋት የሚወስድ  ነው:: 

ለሀገር ሉአላዊነትና የግዛት አንድነት መሰረት 
የሆነውና የዜጎች ሰቆቃ እንዲበቃ ያደረገው የፕሪቶሪያው 
ስምምነት ቅድመ ሁኔታ የለውም፤ ስለሆነም በስምምነቱ 
መሠረት መፈጸም ከሁሉም ወገን የሚጠበቅ ግዴታ ነው:: 
ያለውም ብቸኛው አማራጭ ይህንን ስምምነት ማስፈፀም 
ነውና በሁሉም ወገን ተመጣጣኝ አካሄድ በመጓዝ  ሁሉን 
አሸናፊ የሚያደርገውን ሰላም አጽንቶ ማስቀጠል ነው።

ኢትዮጵያ ቀደምትና ባለ ብዙ ፀጋ ሀገር ናት፡፡ ላለፉት ሺህ ዓመታት ኢትዮጵያ በታሪክም፣ በጥበብም፣ 
በነጻነትም፣… ቀዳሚ ሀገር ሆና የተገለጠችባቸው በርካታ ማሳያዎች አሉ፡፡ እነዚህ የቀዳሚነቷ መገለጫ ሁነቶችና 
ክስተቶች ታዲያ በችሮታ የተበረከቱላት አልነበሩም፡፡ ይልቁንም ቀድመው ኖረው ቀድመው ሰርተው ያስቀደሟት 
የቀደምት ኢትዮጵያውያን የአዕምሮም፣ የተግባርም ፍሬዎች ናቸው፡፡

ይሄን የቀዳሚነት ልዕልናዋን እንደቀደመ ማስቀጠል ደግሞ የተተኪው ትውልድ ተግባር ነው፡፡ ሆኖም 
ትውልድ በመዘናጋቱ፣ ተተኪው ባለመትጋቱ ይሄን ቀዳሚነቷን ለሌላ ቀዳሚ እንድትለቅ፤ በነበር ቀድማ፤ አሁን 
ከኋላ ሆና እንድትገለጥ አደረጋት፡፡ ይሄን ለመቀየርም ነው ዛሬ ምድረ ቀደምትነቷን በማጉላት ወደ ቀደመ ልዕልናዋ 
ለመመለስ እየተሠራ ያለው፡፡

ከዚህ ከቀዳሚነቷ በተጓዳኝ የሚታየው ባለፀጋነቷም ቢሆን፣ ከፈጣሪ በተቸረችው በረከትም፤ ትውልዶች 
በሰሩት የላብ ውጤትም የተገኘ ነው፡፡ ታዲያ ይሄን ሃብት ተጠቅሞ ማደግም፤ ይሄን ሃብት ተሸክሞ መደህየትም 
የሃብቱ ባለቤት ጉዳይ ነው፡፡ ከዚህ አኳያ እንደ ሀገር እምቅ ሃብት ይዘን፤ በድህነት፣ በረሃብና በተመጽዋችነት 
ታሪክ የመጠቀሳችን ጉዳይ ነጋሪ የሚሻ አይደለም፡፡

ይሄን የድህነት ታሪክ ከመቀየር አኳያ እንደ ሀገር ብዙ ሥራዎች እየተሠሩ ናቸው፡፡ ሃብቱን የሚያውቅ፤ 
ሃብቱን የማልማት ጥበብ የተቸረው፤ ሃብቱን አልምቶ የመልማት ሕልምን የሰነቀ መሪና ትውልድ ሲገናኝ ደግሞ 
ጉዞው የተሳለጠ፤ ውጤቱም የፈጠነና ያማረ ይሆናል፡፡ በዚህ ረገድ ኢትዮጵያን ከድህነትና ከተረጂነት መዝገብ 
ለማውጣት የተደረገው የስንዴ ልማት ሥራ አበረታችና ተስፋ ፈንጣቂ ውጤት የተመዘገበበት ሆኗል፡፡

ይሄን ውጤት ተከትሎ በሩዝ፣ በሌማት ትሩፋት፣ በአትክልትና ፍራፍሬ እንዲሁም በቡና እና ሻይ ላይ 
እየተሰራ ያለው ሥራ እጅጉን አበረታች ውጤት እየታየበት ነው፡፡ ለምሳሌ፣ ሩዝን ከውጪ ማስገባት ማቆም 
የሚቻልበት ብቻ ሳይሆን፤ በቀጣይ ወደ ውጪ መላክ የሚቻልበት አቅምም እየተፈጠረ ስለመሆኑ መመልከት 
ተችሏል፡፡

ከዚህ ባሻገር ግን ቀድሞውንም የኢትዮጵያን የወጪ ንግድ ከፊት ሆኖ የሚመራው የቡና ምርት ጉዳይ ትልቅ 
ስፍራ የሚሰጠው ነው፡፡ ምክንያቱም ይሄ ሃብት የኢትዮጵያን ቀደምትነትም፣ ባለፀጋነትም አጣምሮ የያዘ፤ 
የኢትዮጵያ መልክ ሆኖም በዜጎቿ ማሕበራዊ መስተጋብር የሚገለጽ ነው፡፡

ቡና ለረዥም ዓመታት የኢትዮጵያን የወጪ ምርትም፣ የውጪ ምንዛሬ ግኝትም ሆኖ ከፊት ሲመራ፤ የሀገር 
ኢኮኖሚ የጀርባ አጥንት ሆኖ የዘለቀ ምርት ነው፡፡ አሁንም እንደ ሀገር የወጪ ምርትን በዓይነትም፣ በጥራትም፣ 
በመጠንም ለማሳደግ በተያዘው አቅጣጫ መሰረት ትኩረት ከተሰጣቸው መካከል አንዱ ቡና ሲሆን፤ የሻይ 
ምርትም ከቡና ጋር ሌላ አቅም ሆኖ ኢኮኖሚውን እንዲያግዝ የማድረግ ከፍ ያለ ተግባር ውስጥ ተገብቷል፡፡

በተለይ በቡናው ዘርፍ ያለው እምቅ አቅም፤ በሻይ ዘርፉ ካለው ሰፊ የመልማት አቅም ጋር ተዳምሮ ቢሰራበት 
የሀገርን ተጠቃሚነት በእጅጉ የሚያሳድግ ነው፡፡ ይሄን የማድረግ ሥራው ደግሞ የግብርናውም፣ የንግዱም 
ዘርፍ ቢሆንም፤ ለሥራው ከተሰጠው ትኩረት አኳያ የቡናና ሻይ ባለሥልጣን ተቋቁሞ በልዩ ትኩረት እንዲመራ 
ተደርጓል፡፡

በዚህም ባለፉት ዓመታት በምርትም፣ በውጪ ምንዛሬ ግኝትም አበረታች ውጤት ተገኝቷል፡፡ የባለስልጣኑ 
መረጃ እንደሚያመለክተውም፤ ቀደም ሲል ወደ ውጪ ተልኮ ይገኝ የነበረው ዶላር በሚሊዮኖች ነበር፤ አሁን 
ግን በተሰራው ስራ በቢሊዮኖች ማግኘት ተችሏል፡፡ ይሄ የሆነውም ምርትን በማሳደግ ጭምር ሲሆን፤ ለምሳሌ፣  
ቀድሞ 500ሺ ቶን የነበረውን የቡና  አጠቃላይ ዓመታዊ ምርት ወደ 800ሺ ቶን ማሳደግ ተችሏል፡፡

ተደራሽነቱን ከማሳደግ አኳያም፣ ቀደም ሲል የኢትዮጵያን ቡና ሲገዙት ከነበሩት አሜሪካን፣ ጃፓን፣ 
ሳውዲአረቢያ፣ ቤልጅየምና ጀርመን በተጨማሪ፣ መዳረሻዎቹን ወደ 33 ሀገራት ከፍ ማድረግ ተችሏል፡፡ ይህ 
በእንዲህ አንዳለ 99 በመቶ ለውጭ ገበያ የሚቀርበው ጥሬ ቡና እንደመሆኑ ይሄንን መቀየር እና እሴት ጨምሮ 
መላክ ትኩረት ሊሰጠው ይገባል፡፡

እንደ ቡናው ሁሉ በሻይ ልማትና ግብይት ላይ የተሰራው ሥራና እየተገኘ ያለው ውጤት የሚያበረታታ ነው፡
፡ ይሄ የሆነው ደግሞ በሻይ ቅጠልና ቅመማ ቅመም የግብይት ሥርዓት ተዘርግቶላቸው እንዲለሙ በመደረጉ 
ሲሆን፤ ለምሳሌ፣ ሻይ ቅጠል ወደ አራት ሺ ሔክታር ማሣ ላይ እየለማ፣ በዓመት እስከ ሦስት ሚሊየን ዶላር ገቢ 
እያስገኘም ነው፡፡

በዚህ መልኩ በሻይና ቡና ዘርፍ ያለውን ልማት ከማሳደግም ሆነ ለሃገር ሁለንተናዊ ብልጽግና ያላቸውን 
አበርክቶ ከማሳካት አኳያ የ15 ዓመት ስትራቴጂ እቅድ ተነድፎ እየተሰራ ሲሆን፤ በዚህ ሂደት የተገኘውም ጅምር 
ስኬት በላቀ ውጤት ታጅቦ ሊጓዝ የሚገባው ነው!

በቡና እና ሻይ ልማት ሀገራችን ያላትን 
አቅም በሚገባ እንጠቀም! 

ሰላም መንግስት ስለ ፈለገ ብቻ 
እንደማይመጣ ይታወቃል። 

ይህ የመንግስት ጥረት 
ፍሬያማነት የሁሉም አካላት 

ተመሳሳይ ቁርጠኝነት በማሳየት 
የሚጠበቅባቸውን ኃላፊነት 

መወጣትን ይጠይቃል

ዜና

ከ1ኛው ገጽ የዞረ

ፕሮጀክቶቹ ተጠናቀው ወደ ሥራ ሲገቡ ሁለት ሺ 700 ሜጋ 
ዋት ኃይል የማመንጨት አቅም ይኖራቸዋል፡፡

የአዋጭነት ጥናታቸው የተጠናቀቁ 18 የንፋስ ኃይል 
ማመንጫ ፕሮጀክቶች የሚገነቡበት በጀት በቀጣይ ይፋ 
እንደሚደረግ ጠቁመው፤ ከፍተኛ የንፋስ ኃይል ባለባቸው 
ጎዴ፣ ቀብሪበያህ፣ ቱሉ ጉሌድ፣ አዲጋላን፣ አይሻ 3 እንዲሁም 
በተለያዩ የትግራይ፣ የአማራና የኦሮሚያ ክልሎች በሚገኙ 
አካባቢዎች የንፋስ ኃይል ኤሌክትሪክ ማመንጫ ፕሮጀክቶች 
በቀጣይ እንደሚገነቡ አቶ ሞገስ አመልክተዋል።

እስካሁን በተከናወኑ የንፋስ ኃይል ማመንጫዎች 
በርካታ ዜጎች የኤሌክትሪክ አገልግሎት እያገኙ መሆኑን 
ጠቁመው፤ በአሸጎዳ፣ በአዳማ 1 እና 2  እንዲሁም በአይሻ 
2 የንፋስ ኃይል ማመንጫ ጣቢያዎች 404 ሜጋ ዋት ኃይል 
የማመንጨት አቅም መፈጠሩን ገልጸዋል።

ኢትዮጵያ ለታዳሽ ኃይል ልማት  ልዩ ትኩረት ሰጥታ 
እየሠራች ነው ያሉት አቶ ሞገስ፤ የንፋስ ኃይልን ሀብትን 
በአግባቡ ለመጠቀም በአዳዲስ ቴክኖሎጂዎች በመታገዝ 
እንዲለማ እየተደረገ ይገኛል ሲሉ ተናግረዋል። 

እንደሀገር ለታዳሽ ኃይል በተሰጠው ትኩረት  አበረታች 
ለውጥ እየታየ መምጣቱን የገለጹት ዳይሬክተሩ፤ በተያዘው 

በጀት ዓመት ከታዳሽ ኃይል ማመንጫዎች የሚገኘውን 
አቅም ለማሳደግ በትኩረት እየተሠራ መሆኑን ጠቁመዋል፡፡

የንፋስ ኃይል ከውሃ ኃይል ማመንጫ በተሻለ 
አስተማማኝና ወጪው የሚቀንስ መሆኑን ገልጸው፤ በሀገሪቱ 
ደረቃማ የበጋ ወቅት የግድቦች የውሃ መጠን ሲቀንስ  
በነፋሻማ የአየር ጸባይ ሳቢያ የንፋስ ኃይል ማመንጫዎች 
አቅም ያድጋል ብለዋል፡፡

የውሃ ኃይል የሚሠራ የኤሌክትሪክ ማመንጫ ግድብ 
የማምረት አቅሙ የሚወሰነው ወደ ግድቡ በሚገባው የውሃ 
መጠንና የግድቡ ከፍታ መሆኑን ጠቅሰው፤ የንፋስ ኃይል 
ማመንጫ አካባቢው በሚኖር አማካይ የንፋስ ፍጥነት ላይ 
እንደሚወሰን ገልጸዋል።

የንፋስ ኃይል ማመንጫ በበጋ ወራት የሚቀንሰውን 
የውሃ ኃይል የማመንጨት አቅም ይደግፋል ያሉት አቶ 
ሞገስ፤ ለሀገሪቱ ኢኮኖሚና ለዜጎች የሚያስፈልገውን ኃይል 
ማቅረብ፣ ከጨለማና ከድህነት ለማውጣት የሚከናወነውን 
ሀገራዊ ግብ ለማገዝ እንደሚረዳ ተናግረዋል። 

ኢትዮጵያ ከንፋስ አንድ ነጥብ ሦስት ጊጋ ዋት የሚደርስ 
ኃይል ማመንጨት የሚያስችል እምቅ ኃይል እንዳላት 
በመግለጽ፤ ከውሃ እስከ 45 ሺህ ሜጋ ዋት፣ ከጂኦተርማል 
እስከ 10 ሺህ ሜጋ ዋት፣ ኤሌክትሪክ ኃይል ማመንጨት 
የሚያስችል አቅም  መኖሩን ገልጸዋል፡፡

ሕዝብ  አጀንዳ ነው፡፡
ከዚህ ቀደም ኢትዮጵያ ወደብ አልባ የመሆን 

አጋጣሚ ተፈጥሮ እንደነበር አውስተው፤ ቀዳማዊ 
ኃይለሥላሴ  በዓለም አቀፍ ደረጃ  ተደራድረው ውጤት 
ያገኙበት ጉዳይ እንደነበር አውስተዋል። 

ዛሬ በኢትዮጵያ እየቀረበ ያለው የባሕር በር ጥያቄ 
በትውልድ ቅብብሎሽ  ውስጥ የነበረ ነው ያሉት  አስራት 
(ዶ/ር)፤ ጥያቄው መቼ ምላሽ ያገኛል የሚለው ጉዳይ 
እንደተጠበቀ ሆኖ በአሁኑ ወቅት አጀንዳው መነሳቱም 
ተገቢና አስፈላጊ መሆኑን ገልጸዋል።  

 ሀገሪቷ ከአጠቃላይ በጀቷ እስከ 25 በመቶ የሚሆነውን 
ለወደብ  ኪራይ እንደምትከፍል አመልክተው፤ ለቀጣይም 
ውሃ ቅዳ ውሃ መልስ ከሆነ ኢኮኖሚያዊ አካሄድ ተላቆ  
ከድህነት ለመውጣትና ህልውናዋን ማረጋገጥ የሚቻለው 
የባሕር በር ባለቤት ሲኮን መሆኑን አስረድተዋል።  

መከበሩን ያስታወሱት ዋና ዳይሬክተሩ፤ የሳይበር ደህንነት 
ወርን አስመልክቶ የግንዛቤ ማስጨበጫ መልዕክቶች 
በተንቀሳቃሽ ስልክና በተለያዩ የሚዲያ ተቋማት አማካኝነት 
ማድረስ ተችሏል ብለዋል።

በኢትዮጵያ ካሉት 70 ሚሊዮን የተንቀሳቃሽ ስልክ 
ተጠቃሚዎች መካከል፤ የግንዛቤ ማስጨበጫ መልዕክቱ 
በአማካይ ለ50 ሚሊዮን ሰዎች መዳረሱን አስታውቀዋል።

የተለያዩ የመገናኛ ብዙኃንንና የበይነ መረብ አማራጮችን 
በመጠቀም  ለበርካታ ዜጎች የሳይበር ደህንነትን ንቃተ ኅሊና  
የሚያሳድጉ ዝግጅቶችን ማድረስ ተችሏል ሲሉ ገልፀዋል።

ወሩን በማስመልከት በተደረጉ ዝግጅቶች በአካል 
መጥተው የተሳተፉና የጎበኙትም በሺዎች የሚቆጠሩ 
ዜጎች መሆናቸውን ጠቁመው፤ የገንዘብ ሚኒስቴርና 
ኢትዮ-ቴሌኮም በተቋም ደረጃ ለሠራተኞቻቸው የግንዛቤ 
ማስጨበጫ ንቅናቄ መስጠታቸውን አስረድተዋል፡፡

አቶ ሰለሞን እንደተናገሩት፤ የዜጎች የሳይበር ደህንነት 
አቅም ማሳደግ ለሀገር አቅም በመሆኑ ተቋሙ የዜጎችን 
የሳይበር ደህንነት ግንዛቤ ለማሳደግ በርካታ  ሥራዎች እየሠራ 
ይገኛል።

የሳይበር ደህንነት ወርን አስመልክቶ ለዜጎች የሳይበር 

ጥቃትን ለመከላከል የሚረዱ መልዕክቶች ከመላክ ባሻገር 
የተቋሙን ሥራዎችን የሚያሳይ «ስውር ውጊያ» የተሰኘ 
ፊልም መቅረቡን አመላክተዋል።

ተማሪዎች በዘርፉ ያለውን ችግር ፈቺ እንዲሆኑ 
የሚያስችል አውደርዕይና የዘርፉ ምሁራን ችግር ፈቺ የሆኑ 
ምርምሮች እንዲያቀርቡ ተደርጓል ብለዋል።

የመንግሥት ሠራተኞች፣ ተቋማት ተማሪዎችና 
የተለያዩ አካላት እራሳቸውን ከሳይበር ደህንነት ሊከላከሉ 
የሚችሉበትን አቅም ሊያሳድጉ እንደሚገባ መልዕክት 
አስተላልፈዋል።

የአራተኛውን የሳይበር ደህንነት ዋና ዓላማ ለኅብረተሰቡ 
የሳይበር ደህንነት በተመለከተ ግንዛቤ መፍጠር፤ ተቋማት 
በራሳቸው አውድ ሠራተኞቻቸውን ስለሳይበር ደህንነት 
እንዲያስተምሩ ማድረግ እንደነበር አስረድተዋል፡፡

በተጨማሪ የቋማትን የሳይበር ደህንነት ዝግጁነት 
ማሳደግ፣ የሳይበር ደህንነት ምርምሮችን ማሳደግና በግል 
በሳይበር ደህንነት ላይ የተሰማሩትን ማነቃቃት ዓላማው 
እንደነበር ጠቁመው፤ ወርሃዊ ዝግጅቱ ዓላማውን ያሳካ 
እንደነበር አስታውቀዋል።

በመጨረሻ ለዝግጅቱ መሳካት አስተዋጽኦ ላበረከቱ 
ተቋማት፣ ለሚዲያ አካላትና ግለሰቦች አቶ ሰለሞን ሶካ 
ምስጋና አቅርበዋል። 

በተመለከተ የ«ኮፕ 28» የአየር ንብረት ለውጥ ውይይት 
ትናንት አካሂዷል።

በውይይቱ ላይ የውጭ ጉዳይ ሚኒስቴር የፖለቲካ 
ጉዳዮች ሚኒስትር ዴኤታ አምባሳደር ምስጋኑ አርጋ 
እንደተናገሩት፤ ኢትዮጵያ የሴቶችን አቅምና ተሳትፎ 
በማሳደግ የዓለማችን ስጋት የሆነውን የአየር ንብረት 
ለውጥ ጫናን ለመቀነስ እየሠራች ነው። 

ኢትዮጵያ ሴቶች በአየር ንብረት ጥበቃና በአረንጓዴ 
ልማት ያላቸው ሚና ከፍ ያለ መሆኑን በመገንዘብ በልዩ 
ትኩረት እየሠራች ይገኛል ብለዋል። 

የአየር ንብረት ለውጥን መከላከልና የሴቶችን ተሳትፎ 
ማሳደግ ጠንካራ ግንኙነት ያላቸው ጉዳዮች በመሆናቸው 
ትኩረት ሰጥቶ በጉዳዩ ላይ በጋራ መሥራት ያስፈልጋል 
ሲሉ ገልጸዋል።  

የአየር ንብረት ለውጥ በዓለማችን ከፍተኛ ችግርን 
መደቀኑን የተናገሩት አምባሳደሩ፤ ችግሩ በሚሊዮን 
የሚቆጠሩ ሴቶችን በድህነት ውስጥ እንዲኖሩ ማድረጉን 
አመላክተዋል።  

ኢትዮጵያ የሴቶችን አቅም በማሳደግ፣ በልማት 
ሥራዎች በማሳተፍ የአየር ንብረት ለውጥ ጫናን ለመቀነስ 
እየሠራች ነው ብለዋል። 

የአየር ንብረት ለውጥን ለመከላከል በሚከናወኑ 
ፕሮጀክቶች የሴቶችን ድጋፍ ማሳደግ የዓለምን ኢኮኖሚ 
ለማነቃቃት ያግዛል ያሉት አምባሳደሩ፤ የአየር ንብረት 
ለውጥ ጫናን ለመቀነስ በሚከናወኑ ሥራዎች ላይ 
የሴቶችን ተሳትፎ ማጎልበት ዘርፈ ብዙ ጠቀሜታ ያስገኛል 
ሲሉ አስገንዝበዋል።

የሴቶችን ተሳትፎ ማሳደግና የአየር ንብረት ለውጥን 
መከላከል ትኩረት እንድንሰጣቸው የሚያስፈልጉ  ወሳኝ 
ጉዳዮች በመሆናቸው በሀገራት መካከል የትብብር ሥራ 

እንደሚያስፈልግ ገልጸዋል፡፡
አምባሳደር ምስጋኑ እንዳመላከቱት፤ ኢትዮጵያ የአየር 

ንብረት ለውጥን ለመከላከል ከፍተኛ ጥረት እያደረገች 
ነው፡፡ ባለፉት ጥቂት አመታት የሴቶችን ተሳትፎ በማሳደግ 
32 ቢሊዮን ችግኞች በሀገር አቀፍ ደረጃ ተተክለዋል።

ኢትዮጵያም በየትኛውም ዘርፍ የሴቶችን 
ተሳትፎ በማሳደግ የአየር ንብረት ለውጥን ለመከላከል 
የምታከናውናቸውን ሥራዎች አጠናክራ ትቀጥላለች 
ብለዋል፡፡

በኢትዮጵያ የተባበሩት ዐረብ ኤምሬቶች ኤምባሲ 
ምክትል አምባሳደር ሱኡድ አልታጂ በበኩላቸው 
እንደገለጹት፤ የአየር ንብረት ለውጥን በመከላከል ረገድ 
ዐረብ ኤምሬቶች በትብብር ለመሥራት የሚያስችል ሥራ  
እያከናወነች ይገኛል።

የአየር ንብረት ለውጥን በጋራ መከላከል ካልተቻለ 
የዓለማችን ችግሮች እንዲባባሱ ያደርጋል ያሉት ምክትል 
አምባሳደሩ፤ በተለያየ መንገድ የሴቶችን አቅም በማሳደግ 
የተመድን ዘላቂ የልማት ግቦችን ማሳካት እንደሚቻል 
ጠቁመዋል፡፡ 

በዐረብ ኤምሬትስ በሳይንስና ምርምር ዘርፉ የተለያዩ 
ሥራዎችን የሚያከናውኑት 50 በመቶ ሴቶች መሆናቸውን 
አስታውቀው፤ ሴቶችን ያሳተፈ ሥራ ማከናወን ለሁለንተናዊ 
ዕድገት  ወሳኝ መሆኑን አስረድተዋል።

የአየር ንብረት ለውጥ ጫናን ለመከላከል የሚደረጉ 
ጥረቶች በሙሉ ሴቶችን ያሳተፉና በመተባበር 
ላይ የተመሠረቱ መሆን አለባቸው ሲሉ መልዕክት 
አስተላልፈዋል።

ለሁሉም የምትመች ዓለምን ለመፍጠር የሴቶችን 
ሁለንተናዊ አቅም ማሳደግና ዕውቀታቸውን እንዲሁም 
ሃሳባቸውን ለተገቢው ዓላማ ማዋል እንደሚያስፈልግ 
ምክትል አምባሳደሩ ተናግረዋል፡፡

የባሕር በር ጥያቄ የመንግሥት ወይንም የፓርቲ ሳይሆን...
 በሌላ በኩል ከመቶ ሚሊዮን በላይ ሕዝብ ያላት ሀገር 

የባሕር በር  ጥያቄ ማቅረቧም ሕጋዊነት ያለው መሆኑን 
አንስተው፤ ምክንያቱም ይህን ያህል ቁጥር ያለው ሕዝብ 
በር ተዘግቶበት እየኖረ ሊቀጥል አይችልም ብለዋል።

 አጎራባች ሀገራትም  የኢትዮጵያ እድገትና ሠላም 
ለእነሱም ትልቅ ፋይዳ  እንዳለውና  የጥያቄውም ተገቢነት 
በመረዳት  በጎ ምላሽ ሊሰጡ እንደሚገባ አመልክተው፤ 
በዚህ አካሄድ ቀይ ባሕርንም ቢሆን በጋራ በመጠበቅ  
በጋራ መጠቀም ይቻላል።  ይህም በሀገራቱ መካከል 
ዘለቄታዊነት ያለው  ተጠቃሚነት ብቻ ሳይሆን ጠንካራ  
ሠላምና  የማይቋረጥ  ወዳጅነት እንዲኖርም ይጠቅማል 
ነው ያሉት ምሁሩ።

  በሠላማዊ መንገድና በሰጥቶ መቀበል አካሄድ 
እነሱ የሌላቸውን ከእኛ በመስጠት እኛ የሌለንን ከእነሱ 
በማግኘት የባሕር በር ባለቤት መሆን ይቻላል ያሉት  
የጋራ ተጠቃሚነትን ማረጋገጥ  ይቻላል፣ ይገባልም  ያሉት 
አስራት  ኤርሞሎ (ዶ/ር)፤ የዚህ ዓይነት የሰጥቶ መቀበል 

አካሄድ በደቡብ አሜሪካዎቹ ቦሊቪያና ቺሊ እንዲሁም 
በአፍሪካውያኑ ማሊና ሴኔጋል ተሞክሮ ውጤታማ 
መሆኑን በአብነት ጠቅሰዋል። 

ጥያቄው በመነሳቱ ከውጭም ሆነ ከሀገር ውስጥ 
ተቃውሞዎችና ቅሬታዎች ሊኖሩ እንደሚችሉ ጠቁመው፤ 
ለምሳሌ  አሁን ላይ እየሰማናቸው ያሉ አሁን ወቅቱ 
አይደለም፤ ሌሎች ቅድሚያ የሚፈልጉ ጉዳዮች አሉ የሚሉ  
ትችቶችም አሉ።  እንዲህ ዓይነት ነገሮች በሕዳሴው ግድብ 
ጅማሮ  ወቅትም የታዩ ናቸው። በወቅቱ ግን ለትችቶቹም 
ሆነ ለማስፈራሪያዎቹ  የተንበረከከ ስላልነበር ዛሬ ላይ 
ለመድረስና የግድቡን ትሩፋት ለመቋደስ በቅተናል። 

 አሁንም ቢሆን  የባሕር በር ጉዳይን መንግሥት  
የጥያቄውን ተገቢነትና  እውነታነት ብቻ በመያዝ 
ሊቀጥልበት ይገባል። የኢትዮጵያ ሕዝብም  በዚህ 
ጉዳይ   የውስጥ ልዩነትን  በምክክር በንግግር መፍታት 
እንደሚቻል በመገንዘብ ትኩረት ሰጥቶ ከመንግሥት ጎን 
ሊቆም  ይገባል ብለዋል።  

  ዶክተር አስራት  ኤርሞሎ  

በዋቻሞ ዩኒቨርስቲ  የታሪክ መምህር 

18  የንፋስ ኃይል ማመንጫ ፕሮጀክቶች...
ከ1ኛው ገጽ የዞረ

አራተኛው የሳይበር ደህንነት ወር...
ከ1ኛው ገጽ የዞረ

ኢትዮጵያ ሴቶች በአየር ንብረት ጥበቃ...
ከ1ኛው ገጽ የዞረ

ዳግማዊት ግርማ

አዲስ አበባ፡- ከዳያስፖራው በ2016 በጀት ዓመት 
ባለፉት ሦስት ወራት ከዳያስፖራው ከ745ሺ ዶላር በላይ 
ድጋፍ  መሰባሰቡን የኢትዮጵያ ዳያስፖራ አገልግሎት ገለጸ። 
በሐምሌና ነሐሴ ወራት ብቻ ከ500 በላይ የዳያስፖራ አባላት 
የውጭ ምንዛሬ አካውንቶችን በመክፈት ከ699 ሺህ ዶላር 
በላይ ተቀማጭ ማድረጉን ተመልክቷል።

የኢትዮጵያ ዳያስፖራ አገልግሎት ለኢትዮጵያ ፕሬስ 
ድርጅት በላከው መረጃ እንዳስታወቀው፤ ከዓባይ ግድብ 
የቦንድ ሽያጭ፣ ከስጦታና ከልዩ ልዩ መርሐ ግብሮች፣ ለገበታ 
ለትውልድ ፕሮጀክት እና ለልዩ ልዩ የበጎ አድራጎት ሥራዎች 
ከዳያስፖራው ከ745ሺ ዶላር በላይ ድጋፍ ተሰብስቧል።

ከዓባይ ግድብ ከቦንድ ሽያጭ፣ ከስጦታና ከልዩ ልዩ 
መርሐ ግብሮች ከ93 ሺህ ዶላር በላይ ማሰባሰብ መቻሉን 
አገልግሎቱ አመልክቶ፤ ለገበታ ለትውልድ ፕሮጀክትም 
ከ163 ሺህ ዶላር በላይ እንዲሁም ለልዩ ልዩ የበጎ አድራጎት 
ሥራዎችም ከ488 ሺህ ዶላር በላይ በጥሬ ገንዘብና በዓይነት 
ድጋፍ መግኘቱን አገልግሎቱ ገልጿል። 

ባለፉት ሐምሌና ነሐሴ ወራት ብቻ ከ500 በላይ 
የዳያስፖራ አባላት የውጭ ምንዛሬ አካውንቶችን በመክፈት 
699 ሺህ ዶላር በላይ ተቀማጭ ማድረጋቸውን ነው 
የተገለጸው።

ከዳያስፖራ ወደ ሀገር ቤት የሚልከውን ገንዘብ 
ለማሳደግ በተደረገው ድጋፍና ክትትል በሦስት ወራት 
ከአንድ ነጥብ አንድ ቢሊዮን ዶላር በላይ ወደ ሀገር ቤት 
መላኩን ተገልጿል።

የዳያስፖራውን የልማት ተሳትፎ ለማሳደግም 250 

ከዳያስፖራው ከ745ሺ ዶላር በላይ 
የገንዘብ ድጋፍ ተሰብስቧል

የዳያስፖራ አባላት በንግድና ኢንቨስትመንት መስኮች 
እንዲሳተፉ ክትትል፣ ድጋፍና የማማከር ሥራ ተሠርቷል 
ያለው አገልግሎቱ፤ 33 የሚሆኑ የዳያስፖራ አባላትንና 
አደረጃጀቶችን በማሳተፍና በማስተባበር በቴክኖሎጂ፣ 
በጤና፣ በትምህርት፣ በፋርማሲ ማኑፋክቸሪንግ፣ 
በትምህርትና በሥልጠና ዘርፎች የእውቀትና የቴክኖሎጂ 
ሽግግር ስለመካሄዱም ተጠቅሷል።

በሚቀጥሉት ጊዜያትም የተጀመሩ አዳዲስ የዳያስፖራ 
ማኅበረሰብ ልማትና ተሳትፎ ሥራዎችን አጠናክሮ 
እንደሚቀጥል አገልግሎቱ አስታውቆ፤ ሁሉንም የዳያስፖራ 
አቅሞች አሟጦ ለመጠቀም የተዘጋጁ ስልቶችን በስፋት 
በመተግበር ዳያስፖራው ከሀገሩ ጋር ያለው ትስስርን 
ለማጎልበትና ዘርፈ ብዙ ተሳትፎዎቹን ለማሳደግ እንደሚሠራ 
አመልክቷል። 

በተለይም በቀጣይ ሩብ ዓመት የተመረጡ የተሳትፎ 
ፓኬጆችን ከባለድርሻ አካላት ጋር ሆኖ መቅረፅ፣ ማስተዋወቅና 
መተግበር በትኩረት እንደሚከናወን ጠቁሟል።

ሳይንስና ቴክኖሎጂ  
ወርቅነሽ ደምሰው

       
ከቅርብ ጊዜ ወዲህ የሳይበር ደህንነት ስጋት ከዓለማችን 

ቀዳሚ ስጋቶች  መካከል  አንዱ እየሆነ መምጣቱ 
ይገለጻል:: በተለይ የዲጅታላይዜሽን መስፋፋትን ተከትሎ 
የሳይበር ደህንነት ስጋት ከጊዜ ወደ ጊዜ እየጨመረ በዓለም 
አቀፍ ደረጃ  የሳይበር ጥቃቶች  የሚያስከትሉት ኪሳራም 
እየተበራከተ መጥቷል:: መረጃዎች እንደሚያሳዩት፤ 
በዓለም አቀፍ ደረጃ እ.ኤ.አ በ2022  ከ5 ነጥብ 6 እስከ 7 
ትሪሊዮን ዶላር፤ እ.ኤ.አ በ2023 ስምንት ትሪሊዮን ዶላር  
የሳይበር ጥቃት  ኪሳራዎች የደረሱ ሲሆን፣ ይህ ኪሳራ 
እ.ኤ.አ በ2025 አሥር ትሪሊዮን ዶላር  ሊደርስ ይችላል 
ተብሎ ይገመታል::

ስለሆነም አገራት የሳይበር ምሕዳሩን ደህንነት 
በመጠበቅ የአገራቸውን ሉአላዊነት ለማስከበር የሳይበር 
ጥቃቶችን ለመመከት የሚያስችሏቸውን ተግባሮች 
እያከናወኑ ይገኛሉ:: የሳይበር ደህንነትን የማስጠበቅ 
ተግባር ደግሞ ከግለሰቦች ጀምሮ እስከ ሀገር ድረስ ያለውን 
የሁሉንም አካላት ኃላፊነት የሚጠይቅ ጉዳይ ነው:: ይህም 
የሳይበር ደህንነት የማስጠበቅ ሥራ ለአንድ 
ተቋም ብቻ የተሰጠ ኃላፊነት ስላልሆነ ሁሉም  
ሰው  ትኩረት ሰጥቶ ሊሰራበት  እንደሚገባ 
ያስገነዝባል:: 

በቅርቡም የኢንፎርሜሽን ደህንነት መረብ 
አስተዳደር  በኢትዮጵያ የሳይበር ደህንነት 
ስጋት ያለበትን ደረጃ ለማወቅ የሚያስችል 
ጥናት እንዲካሄድ አድርጓል:: ‹‹የሳይበር 
ደህንነት ስጋት በኢትዮጵያ››  በሚል ርዕስ 
በተካሄደው በዚህ ጥናት በኢትዮጵያ ያለው 
የሳይበር ደህንነት ስጋት ምን ይመስላል፤ 
የሳይበር ደህንነትን  ለማስጠበቅስ ምን 
አይነት መንገዶችን መከተል ይገባል  የሚሉት  
ጉዳዮች  ተዳሰዋል:: ጥናቱ በተመረጡ 
ተቋማት ላይ የተካሄደ ሲሆን፣ በ2015 በጀት 
ዓመት በኢትዮጵያ ያለውን የሳይበር ደህንነት 
የመከላከል ቁመናንም ያሳያል::  

     ጥናቱን በጊዮን ሆቴል ተቋሙ 
ባዘጋጀው መድረክ ላይ ያቀረቡት 
የኢንፎርሜሽን ደህንነት መረብ አስተዳደር የሳይበር 
ኦዲትና ኢቫሉዌሽን ዲቪዥን አክቲንግ አቶ ጥላሁን እጅጉ 
እንደገለጹት፤ የሳይበር ደህንነት ማለት ኮምፒውተሮችን፣ 
ሰርቨሮችን፣ ተንቀሳቃሽ መሣሪያዎችን፣ የኤሌክትሮኒክስ 
ስርዓቶችን እና ኔትወርኮችን እንዲሁም መረጃዎችን 
ከመረጃ መንታፊዎች ጥቃት የመከላከል ተግባር ነው:: 
የሳይበር ምሕዳር የሚባለው ደግሞ ኮምፒውተሮች፣ 
የኮምፒውተር ኔትወርኮች እና ራውተሮች በአንድ 
በማስተሳሰር  የሚፈጥሩት ምናባዊ ዓለም ሲሆን፤ በዚህ 
ምናባዊ ዓለም ላይ  ዘርፈ ብዙ ጥቅሞችና ተግዳሮቶች  
ይገኛሉ::

አገራችንን እየተገበረች ባለችው ዲጅታል 
ትራንስፎርሜሽን ስርዓት ብዙ እየተጠቀምን ነው የሚሉት 
አቶ ጥላሁን፤‹ ‹ዘርፈ ብዙ ጥቅሞችን እንደምናገኝ ሁሉ 
ለተለያዩ ተግዳሮቶች እየተጋለጠን ነው ይላሉ::  የዲጅታል 
ውጤቶች ከሳይበር ምሕዳር ጋር የተያያዙ መሆናቸው 
የምሕዳሩ ተካፋይ  ያደርጉናል፤ ይህ ደግሞ ከዓለም 
ተነጥለን እንደማንቀር ማሳያ ነው:: የሳይበር ምሕዳር 
(ቴክኖሎጂን  መጠቀም) የቅንጦት ሳይሆን ሳንወድ በግድ 
የምንጠቀመው ምሕዳር  ስለሆነ በግድ ወደ መጠቀም  
የምንገባበት ነው ሲሉ ያብራራሉ:: 

ዲጅታል ኢትዮጵያ 2025 ስትራቴጂን ለማሳካት 
ከተቀመጡ ዋናዋና እቅዶች አንዱ የሳይበር ኢኮሲስተምን 
በመጠቀም ሲስተሞችን መዘርጋትና የዲጅታል 
ኢኮኖሚውን ሊመጥን የሚችል ምሕዳር  መገንባት 
መቻል ነው ያሉት አቶ ጥላሁን፤ ይህ ጥናት ማካሄዱ  
ደግሞ ደህንነቱ የተጠበቀ ኢኮሲስተም እንዴት ሊኖር  
ይገባል  የሚለውን ለማየት እንደሚያስችል ይገልጻሉ:: 
ከዚህ በተጨማሪም በ10 ዓመቱ እቅድ ውስጥ አንደኛው 
የዲጅታል ትራንስፎርሜሽን የቴክኖሎጂና የኢኖቬሽን 
መሠረተ ልማትን በማሳደግ በዲጅታላይዜሽን አገራችንን 
ከፍ ወዳለ ደረጃ ማድረስ  የምንችልበትን ምሕዳር  
ለመለየት  ያስችላል ብለዋል::

‹አገራችን የምትገኝበት የጂኦፖለቲክስ ሁኔታ 
ለሳይበር ጥቃት ተጋላጭ እንድትሆን ያደርጋታል›› 
የሚሉት አቶ ጥላሁን፤ የሳይበር ምሕዳሩ ተለዋዋጭ 

መሆኑን ጠቅሰው፣ ጊዜው የሚፈልገውና  የሚጠበቀውን 
አይነት  ሆኖ አለመገኘት እና የአገልግሎቶችን  ዲጅታላይዝ 
ወደ ማድረግ መገባቱ  ተጋላጭነቱ  እንዲጨምር  
እንደሚያደርገው  ያመላክታሉ:: 

አቶ ጥላሁን እንዳብራሩት፤ በዓለም አቀፍ ደረጃ 
የሳይበር ጥቃቶችና ያስከተሉት ኪሳራ ከዓመት ወደ 
ዓመት እየጨመረ መጥቷል:: በኢትዮጵያም የሳይበር 
ጥቃት ሙከራዎች እየጨመሩ ናቸው::  

ኢትዮጵያም የተደረጉ የሳይበር ጥቃት ሙከራዎችን 
ስንመለከት በ2008 በጀት ዓመት 214፣ በ2009 በጀት 
ዓመት 479፤ በ2010 በጀት ዓመት 576፣ በ2011 በጀት 
ዓመት 791 የሳይበር ጥቃት ሙከራዎች ተደርገዋል:: 
በ2012 በጀት ዓመት አንድ ሺ 75፣ በ2013 በጀት ዓመት 
ሁለት ሺ 898 እና በ2014 በጣም ጨምሮ  ስምንት 
ሺ845 የጥቃት ሙከራዎች ተደርገዋል:: 

በ2014 በጀት ዓመት የጥቃት ሙከራ እንዲጨምር 
ምክንያት የሆነው በአገሪቱ በተለያዩ አካባቢዎች 
የተረጋጋ የሰላም ሁኔታ ባለመኖሩ እንደሆነ አቶ ጥላሁን 
አመላክተዋል:: በ2015 በጀት ዓመት የሰላም  ስምምነቱን 
መሠረት በማድረግ በአንጻራዊነት ሰላም የሰፈነበት ሁኔታ 
መታየቱን ጠቅሰው፣ በዚህ ወቅት ስድስት ሺ959 የሳይበር 
ጥቃት ሙከራዎች ተካሂደው  እንደነበር አስረድተዋል::

በዚህ በሳይበር ጥቃት ሙከራ ኢላማ የተደረጉት 

በአብዛኛዎቹ ሁለት ሺ 554 የድረገጽ (የዌብሳይት) 
ጥቃቶች ሙከራዎች እንደሆኑ ጠቅሰው፤ ለዚህም ዋነኛው 
ምክንያት  ተቋማት (የመንግሥት ሆኑ የግል) አብዛኛውን 
ድረ ገጻቸውን ዞር ብለው ካለማየታቸው የተነሳ መሆኑን 
ገልጸዋል:: በአብዛኛው ኢላማ  የተደረጉት ተቋማት ደግሞ 
የፋይናንስ (ባንኮች፣ ኢንሹራንሶች፣ ማይክሮፋይናንስ 
እና የፋይናንስ ቴክኖሎጂ (ፌንቴክ)፣ የጸጥታና ደህንነት፣ 
የሚዲያ፣ ቁልፍ መሠረተ ልማት እና የመንግሥት ተቋማት  
እንደሆኑም አብራርተዋል::

እሳቸው እንደሚሉት፤ በ2015 በጀት ዓመት የተቋማት 
የሳይበር ደህንነት የመከላከል ቁመና ምን ይመስላል 
የሚለውን ለመመልከት በ123 የግልና የመንግሥት 
ተቋማት ላይ ፍተሻ ተካሂዷል::    በዚህም ተቋማት 
በሲስተሞቻቸው ላይ 187 ከፍተኛ የሳይበር ጥቃት 
ደህንነት ስጋት ያለባቸው ክፍተቶች ታይተዋል:: 273 
በሚሆኑት ደግሞ መካከለኛ የተጋላጭነት ደረጃ  ያላቸው 
ክፍተቶች የታዩ ሲሆን፤ 192 ዝቅተኛ የተጋላጭነት ደረጃ 
ያላቸው ክፍተቶች ነበሩ:: ይህም በመሠረተ ልማታቸው፣ 
በሞባይል መተግበሪያ /አፕሌኬሽናቸው/፣ በድረገጻቸው/
በዌብ ሳይቶቻቸው/ እና ከተለያዩ ሲስተሞች ጋር 
በሚያደርጉት መስተጋብር ላይ በተከናወነ ፍተሻ  የተገኘ 
ውጤት ነው:: በአጠቃላይ የደህንነት ስጋት ደረጃውን 
ስንመለከት  652 የተጋላጭነት ደረጃዎች ተገኝተዋል:: 

በ2015 በጀት ዓመት የስጋት ደሰሳ  ስንመለከት  
ከታዩት 123 ተቋማት  ውስጥ 80 በመቶ የሳይበር ደህንነት 
መዋቅር የሌላቸው (የሥራ መዋቅር የሌላቸው) ተቋማት 
ናቸው:: 60 በመቶ ያህሉ ደግሞ የሳይበር ደህንነት 
ሊያስጠብቅ የሚችል ቴክኖሎጂ አልታጠቁም:: 75 
በመቶ ያህሉ የሳይበር አቅም ያለው፣ የሳይበር ምህዳሩን 
የተረዳ፣ ቴክኖሎጂውን በደንብ ተረድቶ የሳይበር ደህንነት 
መቆጣጠር የሚችል የሰው ኃይል የሌላቸው ሲሆን፤ 
የሳይበር ደህንነት ገዢ ሰነዶች (የአሠራር ሥርዓት፣ 
ፖሊሲና መመሪያ) የሌላቸው ተቋማት ደግሞ 85 በመቶ 
ያህሉ እንደሆኑ ተመላክቷል::

የስጋት ዳሰሳው በአራት  ዋና ዋና ቁልፍ የስጋት 
ተቋማት ላይ የተደረገ ነው የሚሉት አቶ ጥላሁን፤  ከፍተኛ  
የሥራ መዋቅር ደረጃ ያላቸው በባንክና በፋይናንስ 
ተቋማት ሲሆኑ፣ የሚዲያና ተቋማት ዝቅተኛ የሥራ 
መዋቅር ደረጃ ያላቸው መሆኑን አንስተዋል:: በተመሳሳይ 
ቴክኖሎጂ በመታጠቅ ደግሞ  ቁልፍ ተቋማትና ባንኮች 
አቅም እንዳላቸው አንስተው፤ ሚዲያ ተቋማት በታጠቁ 
ቴክኖሎጂ ዝቅተኛ ሆኖ መገኘታቸውን አመላክተዋል::  

አቶ ጥላሁን የሚዲያ  የሰው ኃይላቸው የሳይበር 
ምህዳሩን መረዳት፣ ሚዲያውን ሊጠብቅ የሚችል 
ራሱን የቻለ የሳይበር አቅም ያለው የሳይበር ደህንነት 
የሥራ ክፍል አዋቅሮ የመስራት ክፍተት እንዳለባቸው 
ተናግረዋል:: ‹‹ለምሳሌ የሚዲያ ተቋማት ለሳይበር ጥቃት 
ተጋላጭ ቢሆኑና ሌላ ነገር በሚዲያው ስም ቢተላለፍም 
እንደተቋምም ሆነ እንደ ሀገር  የሚኖረው ተጽዕኖ ቀላል 
የሚባል አይደለም:: የሚዲያ ተቋማት ቁልፍ ተቋማት 
ሆነው ሳለ የሳይበር ደህንነት ሊያስጠብቅ የሚችል 
ራሱን የቻለ የሥራ መዋቅር እና ሚዲያውን ሊያስጠብቅ 
የሚችል ብቁ የሰለጠነ የሰው ኃይል የላቸውም››  ሲሉ 
አብራርተዋል:: 

በጥናቱ የሳይበር ተጋላጭነቱ ሊያስከትል የሚችላቸው 
በርካታ ተጽዕኖዎች እንደነበሩም ተመላክቷል:: እሳቸው 
እንዳሉት፤ ተጽዕኖዎቹ መሠረተ ልማቶች ማውደምና 
ከአገልግሎት ውጭ (ከሥራ ውጪ) በማድረግ፣ 
አገልግሎትን ማቋረጥ የሚችል አቅም ነበራቸው::  
አገልግሎቶችን ለተወሰነ ጊዜያት ማቋረጥና ማስተጓጎል፣ 
የዳታዎችና መረጃዎች ስርቆት፤ ማጥፋት፤ በማሕበረሰብና  
በመንግሥት መካካል  የእምነት መሸርሸር እንዲኖር 
ማድረግ እና የገንዘብ ኪሳራ እንዲኖር ለማድረግ ታስበው 
የተሞከሩ ናቸው::

በጥናቱ ዘላቂ ተግዳሮቾች የተባሉ ችግሮችን 
መለየት መቻሉን የሚናገሩት አቶ ጥላሁን፤ አንዱ 
ፋይናንስ የማድረግ አቅም ዝቅተኛ ወይም ቴክኖሎጂ 
የመታጠቅ አቅም ኖሮ ለቴክኖሎጂው የሚወጣው ዋጋ 
ውድ መሆኑ እንደሆነ ይናገራሉ:: ሌላኛው የተበጣጠሰ 
ኢንቨስትመንት  መኖሩ  ሲሆን፣ አንድ ጊዜ ሰብሰብ 
አድርጎ መጠቀም የሚቻሉ ትልቅ አቅም የሚሆን መሠረተ 
ልማት ሊኖር ሲገባ በተለያዩ ቦታዎች ላይ የተበጣጠሱ 
ኢንስትመንቶችና የአይሲቲ መሠረተ ልማቶች መኖራቸው 
መሆኑን ይገልጻሉ:: 

ተቀናጅቶ መስራትን የሚጠይቀው  የሳይበር ደህንነትን የማስጠበቅ ተግባር 
ከእነዚህም በተጨማሪም  ምህዳሩ በጣም ተጣጣፊና 

ተለዋዋጭነት ያለው ከመሆኑ አንጻር ልዩ  የሚያደርግ 
አንድ ቦታ ላይ  መቆም የማይቻልበት ከመሆኑ የተነሳ፤ 
የአሠራር ሥርዓትን የመዘርጋትና ያለመከታተል ክፍተቶች 
መኖራቸውን ይጠቅሳሉ:: የክህሎትና የእውቀት 
ክፍተቶችንም በተግዳሮትነት ያነሳሉ:: ምህዳሩ የተለዩ 
እውቀቶችና  የተለየ አቅም ስለሚፈልግ  እሱን አቅም 
ተጠቅሞ ሥራ ላይ የማዋል ችግር፣ የንቃተ ሕሊና ችግር 
(የግንዛቤ እጥረት)፣ ምህዳሩን የመረዳት፣ የምንፈልገውን 
መሠረተ  ልማት የማወቅ  እና ማሕበረሰቡ ለቴክኖሎጂ 
ያለው የግንዛቤ ክፍተት መኖሩ በተግዳሮትነት የተለዩ 
መሆናቸው አብራርተዋል:: 

ለውጦቹን ተከትሎ የሚመጡ ኢኮኖሚያዊ፣ 
ማሕበራዊና ፖለቲካዊ ተጽዕኖዎች የመኖር፣ እነዚህን  
ተጽዕኖዎች አስታርቆ  አብሮ ለማስኬድ ትልቅ አቅም 
የሚጠይቅ መሆኑና የአለመናበብ (ተቋማት ከተቋማት፣ 
ሲስተም ከሲስተም፣) ችግሮች በስፋት እንደሚታዩ 
አመላክተዋል::

እሳቸው እንደሚሉት፤ ሳይበር ሌለኛው ተጨማሪ 
ግዛት እየሆነ  ይገኛል:: የሳይበር ምህዳሩ ኮምፒውተሮች፣  
ኔትወርክና ራውተር መስተጋብር የፈጠረው ምናባዊ 
በመሆኑ የዚህ ምናባዊ ዓለም ኃላፊነት የተቋማት ኃላፊነት 
ብቻ ሳይሆን ግለሰቦችን የሚነካም  ነው:: መስተጋብሩ 
ከግለሰብ ጀምሮ እስከ ሀገር የሚደርስ ስለሆነ የሳይበር 
ደህንነት የማይነካው ሰው የለም፤  የሳይበር ድህነነትን 
ለማስጠበቅ  ሁሉም የሚጠበቅበትን ኃላፊነት መወጣት 
ይጠበቅበታል::

‹‹ለምሳሌ ከኢኮሲስተም የፋይናንሻል ዘርፉን፣ 
የሞባይል እና ባንኮች አገልግሎት ብንመለከት ማንኛውም 
ሰው ከሞባይል ተነጥሎ አይታይም፤ ስለዚህ  የሚስጥር 
ቁጥር ከመስጠት ጀምሮ  የራስን ኃላፊነት መወጣት 
ከግለሰብ ይጀምራል::›› ሲሉ ያስገነዝባሉ::  ይሁንና 
ከግለሰብ የጀመረ ኃላፊነት መወጣት ከፍ እያለ አለመሄዱ 
እና ቅንጅትና ትስስር አለመኖሩን  ይናገራሉ:: ይህም 
ምህዳሩ እየሰፋ በመጣ ቁጥር ተጋላጭነት እየጨመረ 
ስለሚመጣ የሳይበር ደህንነት ለማስጠበቅ አቅም ያለው 
ብቁ የሰለጠነ  የሰው ኃይል ካለ የሳይበር ጥቃቱን 
ባያስቀረውም ሊቀንሰው ይችላል ሲሉ አብራርተዋል:: 
የምንጠቀማቸው ቴክኖሎጂዎች፣ የአሠራር ሲስተም እና 
የመሳሰሉት ሳይተገበሩ ቢቀሩ የተጋላጭነት ደረጃን ከፍ 
እንደሚያደርገውም ነው የገለጹት::

‹‹አሁን ላይ እንደኛ ሀገር የምንጠቀማቸው በሰው 
ሀገር  የተመረቱ  የቴክኖሎጂ ውጤቶችን ነው›› 
የሚሉት አቶ  ጥላሁን፤ እነዚህ ቴክኖሎጂዎች ወደ ሀገር 
ውስጥ ሲገቡ በሀገር፣ በቢዝነስና ሌሎች ፖለቲካዊ 
ተጽዕኖን ሊፈጥሩ በሚችሉት ላይ ቁጥጥር ቢደረግም፣ 
ቴክኖሎጂዎች የራሳቸው ተጽእኖ እና ተጋላጭነት ይዘው 
የሚመጡ ናቸው ይላሉ:: አሁን ላይ የራሳችን የቴክኖሎጂ 
ውጤቶች (ኮምፒውተሮችን፣ ላፕቶፕ፣ እና ማሕበራዊ 
ሚዲያ) እንዲኖሩን እንቅስቃሴዎች እየተደረጉ ናቸው 
ሲሉ  አመላክተዋል::

እንደሀገር የሳይበር  ጥቃት ተጋላጭነት በተቋማት 
ደረጃ ዝቅተኛው 60 በመቶ ከፍተኛው ደግሞ 80 በመቶ 
ነው ያሉት አቶ ጥላሁን፤ በጥናቱ ከተዳሰሱ ተቋማት 
የአሠራር ሥርዓታቸውን እና የሰው ኃይል ሲታይ  ዝቅተኛ 
ደረጃ ላይ መሆናቸውን አስታውቀዋል:: የሳይበር ምህዳሩ 
በፍጥነት እንደማደጉ የግል ዘርፉም በቅንጅትና በትብብር 
አብሮ በመስራት ክፍተቶች እየተሞሉ ተጋላጭነቱ እየቀነሰ 
መሄድ እንዳለበት ጠቁመዋል::

አቶ ጥላሁን፤ ቀደም ሲል ጀምሮ ተጋላጭነትን 
በመቀነስ ጥቃትን ለመመከት  በተቋማት ላይ ቅኝት 
በማድረግ ክፍተት ያለባቸው ተቋማት ክፍተቶችን 
በመለየት ሙከራዎች ከመደረጋቸው በፊት ክፍተታቸው 
እንዲደፈን በማድረግ እየተሰራ መሆኑንም  ይገልጻሉ:: 
በዚህም በ2015 በጀት ዓመት መጀመሪያ አካባቢ ከነበሩት 
የጥቃት ሙከራዎችም  በአንጻራዊነት  በ2016 ሊቀንሱ 
መቻላቸውን  አመላክተዋል:: 

‹‹የጥቃት ሙከራዎቹ  ፖለቲካዊ፣ የፋይናንስና የስም 
ማጥፋት ፍላጎት ያላቸው ነበሩ›› የሚሉት አቶ ጥላሁን፤ 
የሳይበር ጥቃትን ለመመከት ሁሉም የተቀናጀ ኃላፊነት 
መወጣት እንዳለበት አስገንዝበዋል:: ተቋማት ከተቋማት፣ 
ዘርፍ ከዘርፍ ጋር ቀጣናዊ ትስስርና ትብብር ከፈጠሩ 
የሳይበር ደህንነትን ማስጠበቅና የሳይበር ተጋላጭነትን 
መቀነስ እንደሚቻል ተናግረዋል::  

     

በኢትዮጵያም የተደረጉ 
የሳይበር ጥቃት ሙከራዎችን 

ስንመለከት በ2008 በጀት ዓመት 
214፣ በ2009 በጀት ዓመት 479፤ 

በ2010 በጀት ዓመት 576፣ በ2011 
በጀት ዓመት 791 የሳይበር ጥቃት 

ሙከራዎች ተደርገዋል:: በ2012 በጀት 
ዓመት አንድ ሺ 75፣ በ2013 በጀት 

ዓመት ሁለት ሺ 898 እና በ2014 
በጣም ጨምሮ  ስምንት ሺ845 

የጥቃት ሙከራዎች ተደርገዋል

ዲጂታል ኢኮኖሚን የመተግበር ጉዞ በኢትዮጵያ
ለምለም መንግሥቱ

በኢትዮጵያ የዲጂታል አማራጮች በከፍተኛ 
ሁኔታ እየተስፋፋ፤ በዓመትም እስከ አራት ትሪሊዮን 
የሚደርስ ብር በዲጂታል የክፍያ አማራጮች 
እየተዘዋወረ መሆኑንና ከ170 በላይ የመንግሥት 
ተቋማት የዲጂታል ግብይት ሥርዓት ውስጥ 
መግባታቸውን ከገንዘብ ሚኒስቴር የተገኘው መረጃ 
ያመለክታል::

የዲጂታል ኢትዮጵያ ስትራቴጂ ዋና ዓላማ 
በኢትዮጵያ አካታች የሆነ ዲጂታል ኢኮኖሚን 
ማልማት እንደሆነ፣ ስትራቴጂውም የተቀረፀው፣ 
አሁን ላይ ያለው ሀገራዊና ዓለማቀፋዊ ተጨባጭ 
ሁኔታና ተሞክሮ ላይ ተመስርቶ መሆኑን መረጃዎቹ 
ያሳያሉ:: ኢትዮጵያ ከነበረችበት ሁኔታ ተነስታ በ2025 
ዲጂታል ኢኮኖሚ እንዲኖራት እየሰራች መሆኑም 
በተለያየ ጊዜ በተሰጡ መረጃዎች ተገልጿል:: 

በዚህ መልኩ ኢትዮጵያ ዲጂታል ኢኮኖሚን 
ለመገንባት እያደረገችው ያለው ጉዞ ምንን ያሳያል? 
በዘርፉ ያሉ ጥንካሬዎችና ውስንነቶች ምን ይመስላሉ 
የሚሉ ሃሳቦችን አንስተን የባለሙያ ማብራርያ 
ጠይቀናል::

 የምጣኔ ሀብት ባለሙያ ዶክተር ዳዊት 
ሐዬሶ እንዳብራሩት፤ ቴክኖሎጂ በየጊዜው እያደገ 
ነው:: በዚያው ልክ የሰው ልጅ የእውቀት ሁኔታና 
ኢኮኖሚውም እያደገ ነው:: ከእድገቱ ጋር ተያይዞ 
የሰዎች ማሕበራዊ ግንኙነት ጨምሯል:: በመሆኑም 
እየጨመሩ ያሉ ፍላጎቶችን በቀደመው አሰራር 
ማሟላት ስለማይቻል የተቀላጠፈ አገልግሎት 
መሥጠት ይጠበቃል:: 

አገልግሎትን በማሻሻልና የተጠቃሚውን 
ፍላጎት ለመመለስ፤ ዘመናዊና የተሻሻሉ አሰራሮችን 
መተግበርና  ተወዳዳሪ ሆኖ መገኘትም ያስፈልጋል:: 
ተወዳዳሪ መሆን ብቻ ሳይሆን፤ ተፎካካሪም የሀገር 
ውስጥንም የዓለምንም ሀብት መጠቀም፣ እንዲሁም 
የዓለምን ሀብት መሳብ የሚችል ኢኮኖሚ ለመገንባት 
በቴክኖሎጂ መታገዝ ግዴታ ሆኗል::

በአሁኑ ጊዜ ተወዳዳሪ ለመሆን፤ የምርትና 
አገልግሎት ግብይት ወጭን (ትራንዛክሽን ኮስት) 
መቀነስ ያስፈልጋል:: ትራንዛክሽን ኮስትን መቀነስ 
የሚቻለው ዲጂታል ቴክሎጂ በመጠቀም ነው:: 
ትራንዛክሽን ኮስት ቀነሰ ማለት የሚመረተው ምርትና 
አግልግሎቶች በዓለም ደረጃ ተፈላጊና ተፎካካሪ 
እንዲሆን ከማስቻሉ በተጨማሪ በዋጋም ቅናሽ 
ይሆናል:: ይህ ማለት አንድ ሰው የትራንስፖርትና 
የተለያዩ ወጭ ሳያወጣ በዲጂታል ቴክኖሎጂ 
በመጠቀም የሚፈልገውን እቃም ሆነ መረጃ ባለበት 
ቦታ ሆኖ ማግኘት ሲችል ወጭና ድካም ይቀንስለታል::

የምርትና አገልግሎት ወጭም በተመጣጣኝ 
ዋጋ እንዲቀርብና ተወዳዳሪ እንዲሆን በማድረግም 
ያግዛል:: አምራችና አገልግሎት ሰጭዎችም 
የራሳቸውን የትራንዛክሽን ኮስት በሚቀንሱበት 
ወቅት፣ እንዲሁም የሚፈልጉት ምርትና አገልግሎት 
በቴክኖሎጂ አማካኝነት ለብዙሃን ማስተዋወቅ ሲችሉ 
የሚያመርቱትን ምርት በተመጣጣኝ ዋጋ ለማቅረብ 
አቅም ይኖራቸዋል:: በተመጣጣኝ ዋጋ አቀረቡ ማለት 
ደግሞ በገበያ ላይ ተወዳዳሪነታቸው ይጨምራል:: ይህ 
ደግሞ ምርታማነት በኢኮኖሚው ውስጥ እንዲጨምር 
አስተዋጽኦ ይኖረዋል::

ከተለያየ ዓለም ጋር መገበያየትና መረጃ መለዋወጥ 
የሚያስችል ዲጂታል ኢኮኖሚ እየተፈጠረ መሆኑንና 
በዚህ ውስጥ ማለፍና  አብሮ መራመድ ያስፈልጋል 
የሚሉት ዶክተር ዳዊት፤ ቴክኖሎጂ አንዱ ፍጥነት 
መሆኑና በፍጥነት መሸጥና መረጃንም መለዋወጥ 
እንደሚያስፈልግ ገልጸዋል::

ከዚህ አንጻር ዲጂታል ኢኮኖሚን መገንባት 
አስፈላጊ እንደሆነ የጠቀሱት ዶክተር ዳዊት፤ 
በኢትዮጵያ ተጨባጭ ሁኔታ ዲጂታል ኢኮኖሚን 
ለመገንባት ስላለው ምቹ ሁኔታና ተግዳሮቶችም 
እንዳሉት አብራርተዋል:: 

ዶክተር ዳዊት እንደሚሉት ያደጉ ሀገራት 
በዲጂታል ቴክሎጂ ላይ ብዙ ኢንቨስት አድርገው 
የፈጠራ ሥራ ሰርተዋል:: እነዚህ ታዳጊ ሀገራት 
ዘግይተው  ወደ ትግበራ መግባታቸውም ለጥናትና 
ምርምር የሚወጣውን ወጪ ቀንሶላቸዋል:: የሌሎችን 
ተሞክሮና ልምድ በመቀመር ከሀገራዊ ነባራዊ ሁኔታ 
ጋር በማዋሀድ ቀጥታ ወደ ፈጠራ ሥራ መግባት ነው 
የሚጠበቅባቸው:: 

በአሁኑ ጊዜ ኢትዮጵያ ውስጥ በዲጂታል ቴክኖሎጂ 
ከአርቲፊሻል ኢንተለጀንስ ቴክኖሎጂ ጋር የተላመዱ 
በርካታ የሰለጠኑ ወጣቶች ባለሙያዎች በመኖራቸው 
ለነዚህ ባለሙያዎች መለስተኛ ስልጠና በመስጠት 
እንዲሁም ቴክኖሎጂውን በመጠቀም ከሌሎች ሀገሮች 
ልምድ በመቀመር በቀላሉ ቴክኖሎጂውን መተግበር 
የሚቻልበት ምቹ ሁኔታ አለ:: 

በሌላ በኩልም እያደገ የመጣው የኢትዮጵያ 
ኢኮኖሚ ዲጂታል ኢኮኖሚን ለመፍጠር ምቹ ሁኔታን 
ይፈጥራል:: ከፍተኛ ቁጥር ያለው ሕዝብ መኖርም 
ለዘርፉ ወሳኝ  ከሚባሉት ውስጥ ይጠቀሳል:: የሕዝብ 
ቁጥሩ ሲጨምር ገበያውም ይሰፋል::  በኢትዮጵያ 
ተጨባጭ ሁኔታ ከ120 ሚሊዮን ሕዝብ በላይ መኖሩ 
የግብይቱን እድል  ያሰፋዋል:: ከዲጂታል ኢኮኖሚ ጋር 
ሊሄድ የሚችል የመሠረተልማት ግንባታም በተለይም 
በከተሞች አካባቢ በበቂ ሁኔታ መኖሩም ከዝግጅት 
አንጻር በቂ ተደርጎ ይወሰዳል:: 

የኢትዮ ቴሌኮም አገልግሎቶች እንዲጨምሩና 
እንዲሻሻሉ፤ ልምድ ያላቸው የውጭ ኩባንያዎችን 
እንደ ሳፋሪ ኮም ያለ ድርጅትን ወደ ሀገር በማስገባት 
የመሠረተልማት አማራጮችን ለማስፋት  የተደረገው 
ጥረት ለዲጂታል ኢኮኖሚ የተሰጠውን ትኩረት 
ያሳያል::

ዶክተር ዳዊት እንደተግዳሮት ብለው ባነሱት 
ላይም እንዳስረዱት፤ ቴክኖሎጂ ጥቅም ላይ ሲውል 
የሉዓላዊነት ጉዳይም አብሮ ይነሳል:: አንድ ሀገር 
ዳርድንበሯን በሰራዊት እንደምታስጠብቀው ሁሉ 
ከዲጂታል ኢኮኖሚ ጋር ተያይዞ የሚመጣውን 
የኢኮኖሚ ጥቃትን ለመከላከል የቴክኖሎጂ ሰራዊት 
ያስፈልጋል:: 

በትልቅ ደረጃ የተገነባ የባንክ አሰራር (ሲስተም)፣ 
በድረገጽ የሚከናወን ገበያ (ኦንላይን ሺፒንግ) 
ድርጅቶች በቀላሉ በመስበር (ሀክ) በማድረግ 
በምርትና አግልግሎት ላይ በቀላሉ ጉዳት በማድረስ፣ 
ገንዘብ ከአንዱ ወደሌላ በማዘዋወር፣በምርት ጥራት 
ላይ እንዲሁ ንጥረነገሩን (ኢንግሪዲየንት) በመቀየር 
ሕዝብ ላይ ጉዳት እንዲያደርሱ ማድረግ ከተጽእኖዎቹ 
ጥቂቶቹ ናቸው:: 

እውነተኛና ታማኝ የሆነ ዜጋ ከመገንባት አንጻርም 
ሥራዎች እንደሚያስፈልጉ የጠቀሱት ዶክተር ዳዊት፤ 
ቴክኖሎጂን በመጠቀም በሚደረግ ግንኙነት፤ የአንድን 
ድርጅት ወይንም የሀገርን ሚስጥር በቀላሉ ለሌላ ወገን 

አሳልፎ ለመስጠት እድሉ ሰፊ ነው:: በመሆኑም የመረጃ 
ነፃነት እንደተጠበቀ ሆኖ ለድርጅቶችም ሆነ ለሀገር 
ታማኝ የሆነ አገልጋይ ዜጋ መፍጠር ያስፈልጋል:: ጎን 
ለጎን ሕግና  ሥርዓት መኖር አለበት:: ተግዳሮቶችን 
መቋቋም ከተቻለ ዲጂታል ኢኮኖሚን መግንባትና 
መተግበር ይቻላል:: 

 ተግዳሮቶች ቢኖሩም ዕድሎቹ ላይ ማተኮሩ 
የተሻለ እንደሆነ የሚገልጹት ዶክተር ዳዊት፤ ኢትዮጵያ 
ወደ ዲጂታል ኢኮኖሚ መግባቷ ከዚህ በፊት ኢትዮጵያ 
ውስጥ ኢንቨስት ለማድረግ ፍላጎት ያልነበራቸው 
ባለሃብቶች ፍላጎት እንዲኖራቸው እንደሚያስችልና  
በአጠቃላይ ኢንቨስትመንትን ለመሳብ ጠቀሜታው 
የጎላ እንደሆነ አስረድተዋል:: 

ዲጂታል ኢኮኖሚን ለመገንባት ማህበረሰቡ 
ለቴክኖሎጂ ያለው ቅርበት ወሳኝ ነው:: በዚህ 
ረገድ በኢትዮጵያ ለቴክኖሎጂው ያለው ቅርበት 
እንደተግዳሮት የሚነሳ አይደለም:: ለአብነትም በግል 
እንደራይድ ያሉ የትራንስፖርት አገልግሎት በመስጠት 
ላይ የሚገኙ፤ ቀድመው ቴክኖሎጂውን መተግበራቸው 
ማህበረሰቡ ቶሎ ቴክኖሎጂውን እንዲቀላቀል መንገድ 
ተከፍቷል:: ይህም እያደገና እየጨመረ የሚሄድ 
እንደሆነ መገንዘብ ይቻላል:: 

ኢትዮጵያ ዘግይታም ቢሆን ዲጂታል ኢኮኖሚን 
መተግበር መጀመሯ በመልካም ጎን ይወሰዳል 
ያሉት ዶክተር ዳዊት፤ በአሁኑ ወቅትም በኢትዮጵያ 
የዲጂታል አማራጮች በከፍተኛ ሁኔታ እየተስፋፋ፤ 
በዓመትም እስከ አራት ትሪሊዮን የሚደርስ ብር 
በዲጂታል የክፍያ አማራጮች እየተዘዋወረ መሆኑንና 
ከ170 በላይ የመንግሥት ተቋማት የዲጂታል ግብይት 
ሥርዓት ውስጥ መግባታቸው ከፍተኛ እመርታ 
መሆኑን አስረድተዋል:: 

ዲጂታል ኢኮኖሚ በሆነ ዓለም ውስጥ በር ዝግ 
ማድረግ ማለት ለውጭው ዓለም በር እንደመዝጋት 
ይቆጠራል የሚሉት ዶክተር ዳዊት በርን ሊጂታል 
ኢኮኖሚ ዝግ ማድረግ  በውጭ ያለውን ሀብት በበቂ 
ሁኔታ መቀራመት እንዳትችል ያደርጋል:: 

እስከ ዛሬ በነበረው ሂደትም ኢትዮጵያ ለዲጂታል 
ኢኮኖሚው ጀርባዋን ሰጥታ ኖራለች:: ይህ ደግሞ 
በውጭ ሀገር የሚፈጠሩ ሀብቶችን ተሻምቶ ወደ ራስ 
ሀገር ለማስገባት እንዳትችል አድርጓታል::  

ኢትዮጵያ ንግድንም ሆነ ፋይናንስ፣ እንዲሁም 
ኢንቨስትመንት ከዓለም ተሻምታ ወደ ሀገር 
አለማስገባቷ በኢኮኖሚ እድገቷ ላይ አሉታዊ (ኔጌቲቭ) 
ተጽእኖ ፈጥሯል:: በዚህ ምክንያትም ማደግ በሚገባት 
ልክ አላደገችም ማለት ነው::

ዶክተር ቆስጠንጢኖስ በረኸተስፋ በበኩላቸው፤ 
ዓለም ወደ ዲጂታል መግባት ብቻ ሳይሆን፤ 
በአርቲፊሻል ኢንተለጀንስ ብዙ ስራዎችም እየተሰሩ 
እንደሆነ ገልጸዋል::በአሁኑ ጊዜም ሰዎች ሥራ ሊያጡ 
ይችላል የሚል ስጋትም እየተፈጠረ ነው ይላሉ:: እንደ 

ዶክተር ዳዊት ሐዬሶዶክተር ቆስጠንጢኖስ በረኸተስፋ

ዶክተር ቆስጠንጢኖስ ማብራሪያ፤ ብዙ ሀገራት 
ወደ ዲጂታል ኢኮኖሚ እየሄዱ ነው:: ፋይናንሻል 
ቴክኖሎጂ (ፊንቴክ) የሚባለው ዲጂታል ቴክኖሎጂን 
እንደሚያራምድ ታምኖበት በሴኔጋል፣ ናይጄሪያ፣ 
ኬኒያ፣ ደቡብ አፍሪካ ውስጥ እስከ አንድ ቢሊየን ዶላር 
ኢንቨስትመንት ያላቸው ወጣቶች መፍጠር ተችሏል:: 
እነዚህ ወጣቶች እዚህ ደረጃ ላይ መድረስ የቻሉት፤ 
የድረገጽ (ኢንተርኔት) አቅርቦት በስፋት በመኖሩ ነው:: 

ኢትዮጵያም በዲጂታል ኢኮኖሚ ውስጥ ማለፏ 
ግድ ነው:: ከመሠረተ ልማት አንጻር የኢንተርኔት 
አገልግሎቱ ወደ 5G ቢያድግም አገልግሎቱ ፈጣን 
ባለመሆኑ አሰራር ላይ ተግዳሮት እየተስተዋለ ነው:: 
ዲጂታል ኢኮኖሚ መሠረቱ ድረገጽ (ኢንተርኔት) 
በመሆኑ የግሉን ዘርፍ ማሳተፍ ይገባል:: ተጨማሪ 
ኩባንያዎች መምጣታቸው አገልግሎቱ የተሻለ 
እንዲሆን ስለሚያግዝ ይበረታታል::

ሥራዎች በአዲስ አበባ በክፍለ ከተሞች 
ደረጃ  በስፋት እንደሚከናወን የጠቀሱት ዶክተር 
ቆስጠንጢኖስ፤ አገልግሎቱ ቀልጣፋና ተደራሽ 
እንዲሆን ኃላፊዎችም ሆኑ ሰራተኞች ብቃት 
ሊኖራቸው እንደሚገባ አመልክተዋል:: 

በዘርፉ የሰለጠኑ ወጣቶችን ማፍራት፣ ወጣቶቹ 
ፍላጎትም ሊኖራቸው እንደሚገባ ገልጸዋል:: በቅርቡ 
ይፋ የሆነው የ12ኛ ክፍል ውጤት ደግሞ ተስፋ 
የሚያስቆርጥ እንዳይሆን በትምህርት ሥርዓቱ ላይ 
ተገቢውን ጥንቃቄ ማድረግ እንደሚያስፈልግም 
ገልጸዋል::

ትምህርት ቤቶችም በቴክኖሎጂ የተደራጁ፣ 
ቴክኖሎጂ አጠቃቀምና ግንዛቤ ላይ በመሥራት 
ወጣቶችን እያበቁ ስለመሆናቸውም መፈተሽ አስፈላጊ 
እንደሆነ የተናገሩት ዶክተር ቆስጠንጢኖስ፤ ብዙ 
ሀገራት መንግሥታዊ የሆኑ አሰራሮችን ዲጃታል 
ማድረጋቸውን አመልክተዋል:: ኢትዮጵያም በዚህ 
ረገድ ጅምር እንቅስቃሴዎች መኖራቸውን በመጥቀስ፤ 
እንደ ፓስፖርት ባሉ አሰራሮች ላይ ሰዎች መሥሪያቤቱ 
ድረስ መሄድ ሳያስፈልጋቸው በኢንተርኔት ተጠቅመው 
አገልግሎቱን ማግኘት መጀመራቸው ይበረታታል 
ብለዋል:: 

እንደ ዶክተር ቆስጠንጢኖስ ማብራሪያ፤ 
ኢትዮጵያ የጀመረችውን የዲጂታል ኢኮኖሚ 
ለማጠናከር ቀድመው ዲጂታል ኢኮኖሚን ከተገበሩት 
ትምህርት መውሰድ  ያስፈልጋል:: ጉዳዩ ከባንክ  
ጋር የሚያያዝ ባይሆንም በአንድ ወቅት ናይጄሪያ 
ሀገር ውስጥ በማጭበርበር ትልቅ ተግዳሮት ሆኖ 
መንግሥትም አገልግሎቱን እስከ መዝጋት የደረሰበት 
የኤሌክትሮኒክስ ገንዘብ አሰራር ይጠቀሳል:: 
በዚህ በኩል ኢትዮጵያ ውስጥም ተመሳሳይ ነገር 
እንዳይፈጠር አንደ አንድ ትምህርት ሊወሰድ 
ይችላል:: ከዚህ ተሞክሮ የቁጥጥር ሥርዓት ማበጀት 
ያስፈልጋል:: 

የቁጥጥር ሥርዓት ሌላውም ላይ ያስፈልጋል 
የሚሉት ዶክተር ቆስጠንጢኖስ፤ ለአብነትም 
ኢትዮጵያ ውስጥ የውጭ ባንኮች እንዲሰሩ ፍላጎት አለ፤ 
እንቅስቃሴዎችም ተጀምረዋል:: ባንኮቹን ለማስተዳደር 
ሳፋሪ ኮም ሀገር ውስጥ እንዲሰራ ልክ ኢትዮቴሌኮም 
ላይ እንደተተገበረው ሁሉ የውጭ ባንኮችም ሲገቡ 
በተመሳሳይ መፈጸም ይኖርበታል:: በዚህ አካባቢ 
የሚሰሩ ባለሙያዎች እውቀቱ፣ፍላጎቱና ራዕይ 
ያላቸው፤ የተሻለ ተከፋይም መሆን ይኖርባቸዋል:: 

የምጣኔ ሀብት ባለሙያዎቹ እንዳሉት፤ ለአንድ 
ሀገር ምጣኔ ሀብት እድገት ዲጂታል ኢኮኖሚ 
በእጅጉ ያስፈልጋል::  ዲጂታል ኢኮኖሚን ለማሳለጥ 
የመሠረተልማት ግንባታው ላይ ትኩረት ተሰጥቶ 
መሰራት አለበት:: 

በዚህ ረገድ ኢትዮጵያ የጀመረችው የዲጂታል 
ኢኮኖሚ ጉዞ ተስፋ ሰጪ ነው:: ሆኖም አገልግሎቱን 
የበለጠ ተደራሽና የኢኮኖሚውም አንቀሳቃሽ 
እንዲሆን የተቀላጠፈ የኢንተርኔት አግልግሎት ሊኖር 
ይገባል:: በዘርፉ የሰለጠነ የሰው ኃይልም እንዲበራከት 
መስራት ያስፈልጋል:: 

ሴቶች
ማህበራዊ

አስመረት ብስራት

«የምፈልገው እናቴን መሆን ነው …» ትላለች 
የዛሬ የሴቶች አምድ እንግዳችን፤ ወይዘሮ ናርዶስ 
ተስፋሁን። ልጅ እያለች የእናቷን ጥንካሬ፤ 
እየተመለከተች በማደጓ ምንም ዓይነት የሕይወት 
ፈተና ቢመጣ ከእርሷ አቅም በላይ ሊሆን 
እንደማይችል ታምናለች።

ወይዘሮ ናርዶስ እናትነትን ለመግለፅ አንድ ቃል 
መምረጥ ቢኖርብኝ «ሁለንተና» የሚለውን ቃል 
እመርጣለሁ ትላለች። እናት እያንዳንዱ ቀኗ ቢታይ 
ብዙ ሥራዎችን ትሠራለች። ዘወትር የምታደርገው 
ቢታይ ነገሮችን የመለወጥ ሂደት ውስጥ እንደሆነች  
ማረጋገጥ ይቻላል። በየዕለቱ የቆሸሹትን ልጆቿን 
አጥባ ማፅዳት፣ ሲርባቸው መመገብ፣ ሲደክማቸው 
ማስተኛት፣የተዘበራረቀውን ማስተካከል፣ የቆሸሹትን 
ልብሶች ማጠብ፣ የከፋቸውን ልጆች ማጫወትና ባዶ 
የሆነውን መሶብ መሙላት፣ የመጀመሪያዋ የልጆች 
አስተማሪ የሕይወት መምህርት ብዙ ብዙ ማለት 
ይቻላል። 

እነዚህ ትንንሽ የለውጥ ሂደቶች ተደምረው 
ትልቅ ለውጦችን ይፈጥራሉ። የሚጠባ ሕፃን አድጎ 
መራመድ ይጀምራል፤ ሊነሳ ሲል ይጋጭ የነበረ ሕፃን 
አድጎ ድክ ድክ ይላል፤ አለፍ ብሎም ወንድምና እህት 
ለመሆን ይበቃል፤ እንግዲህ እናት ያሳደገችው ልጅ 
ከወንድም እና እህትነት አልፎ እርሱም ለወላጅነት 
ይታጫል።

እናት ነፍሰጡር ሆና ሳይቀር ሆዷ ውስጥ ያለው 
ልጅ ስለሚደርሰው የምግብ ንጥረ ነገር ሳይቀር 
ትጨነቃለች። ነፍሰ ጡር እናት ምሳ ስትበላ፣ 
የበላችው ለተረገዘው ልጅ ምግብ ሆኖ ይቀይረዋል። 
ታዲያ የምትመገበው ለሕፃኑ መሆኑን ስትረዳ 
የተሻለውን ለመምረጥ ትጥራለች። ለሕፃኑ ቀጥታ 
ቢሰጥ ከባድ የሚሆንበት ነገር ለልጁ በመጠኑ 
ቀይሮ የሚያስፈልገውን ምግብ በእናትየው ሰውነት 
በኩል ይሰጠዋል። ይሄ ደግሞ ልጆች እራሳቸውን 
ለመመገብ ብቁ እንዲሆኑ የሚያስችል የተፈጥሮ 
ጅማሮ የሚያስደንቃት መሆኑን ትናገራለች።

እርግዝና እና ሕፃናትን መንከባከብ ልጆችን 
የማሳደግ ትንሹ የእናትነት ክፍል ነው። እያንዳንዱ 
ህመም እና ሁሉም እንቅስቃሴ ከእናት ነፍስ ላይ 
እየተቀነሰ መሆኑ ሲታሰብ እናትነት ሁለንተናዊነት 
ነው ለማለት ያሰኛል ትላለች።

የወይዘሮ ናርዶስ አባት በሥራ ምክንያት 
ከቤተሰባቸው ተለይተው ክፍለ ሀገር ይኖሩ ነበር። 
ያኔ ሦስት ልጆቻቸውን የመንከባከብ ኃላፊነት 
የተጣለባቸው እናት፤ ባላቸው ከሚቆርጡላቸው 
ተቆራጭ በተጨማሪ በጥበቃ ሥራ ላይ ተሰማርተው 
ልጆቻቸው ምንም ሳይጎድልባቸው ማሳደጋቸውን 
ስትመለከት ያደገችው ወይዘሮ ናርዶስ እናቷን በብዙ 
መልኩ የሕይወት መመሪያዋ አድርጋ ይዛቸዋለች።

« ሴት ያሳደገው እንዳንባል እየቀጣች፤ የእናት 
ፍቅር እንዳይጎድልብን እያቀፈች፤ ምንም ቢቸግራት 
ምሬት የሚባል ነገር ከአፏ የማይወጣ፤ እናቴን እሷን 
ስመሰል ውለታዋን መክፈል የምችል ይመስለኛል »  
የምትለው ወይዘሮ ናርዶስ፤ ለሰው ሁሉ የሚገባው 
የእናቷ ጥንካሬ ሦስት ልጆቻቸው ትምህርታቸውን 
በሥርዓት ተምረው ውጤታማ እንዲሆኑ 
እንዳደረጋቸው ትናገራለች። የእናቴን ጥንካሬ ወርሼ 
ለልጆቼ እንደ ራሴ እናት ዓይነት እናት ለመሆን 
እተጋለሁ ትላለች።

የእናትነት መለኪያ የሆኑትን እናት ሆና ለመገኘት 
የምትታትረው ወይዘሮ ናርዶስ ተስፋሁን ተወልዳ 
ያደገችው አዲስ አበባ ከተማ ውስጥ ነው። የሁለተኛ 
ደረጃ መልቀቂያ ፈተናን በጥሩ ውጤት ያለፈችው 
ወጣት፤ አድማስ ዩኒቨርሲቲ ገብታ የመጀመሪያ 
ዲግሪ በአካውንቲንግ አግኝታለች። በተማረችበት 
የትምህርት መስክ ተቀጥራ እየሠራች ትገኛለች። 

የመጀመሪያ ዲግሪዋን ከያዘች በኋላ ባንክ 
ትሠራ እንደነበር ትናገራች። በሥራ ዓለም ብዙም 
ሳትቆይ ወደ ትዳር ከገባች በኋላ የመጀመሪያ ልጇን 

ወልዳለች። ከመኖሪያ ቤቷ ራቅ ያለ ቦታ ሥራ 
መመደቧ የተነገራት ከአራስነት ወደ ሥራ በተመለሰች 
በወራት ጊዜ ውስጥ ነበር። በዚህ የተነሳ  ሥራውን 
ለቃ የግል ሥራ በማፈላለግ ከቤቷ አቅራቢያ ሥራ 
ፈልጋ ገብታ ልጇን በቅርበት እያየች ኑሯቸውን 
መግፋት ጀመሩ።

በዚህ ሁኔታ ልጇም ሳይጎዳ ሥራዋም ሳይበደል 
የቆየችው እናት፤ ከሁለት አመት በኋላ ሁለተኛ 
ልጇን ተገላገለች። የልጆች ቁጥር ሲጨምር ካለው 
የኑሮ ወድነት ጋር የኑሮ ጫናውን ከፍ ስላደረገው 
ሌላ ኑሮዋን ልትደግፍበት የምትችለውን አማራጭ 
መፈለግ ጀመረች።

ምን ብሠራ ይሻላል በማለት ስታወጣና 
ስታወርድ ዘመኑ በቸረው የቴክኖሎጂ ውጤት በዩ 
ትዩብ የተለያዩ እጅ ሥራዎች ከእነ አሠራራቸው 
ሲለቀቁ ተመለከተች። ዕለት ዕለት እየደጋገመች 
መመልከት የጀመረችው ናርዶስ ወትሮም ትወደው 
ወደ ነበረው የእጅ ሥራ ቀልቧ ተሳበ። ከዚያም ካላት 
የተጨማሪ ሥራ ፍላጎት ጋር ተደማምሮ ሥራዎቹን 
መሞከር ጀመረች። የእጅ ሥራዎችን ለመሥራት 
ስትነሳ የእውነት ተሳክቶ እንጀራዋ ይሆናል የሚል 
ግምት እንዳልነበራት የምትናገረው ወይዘሮ  ናርዶሰ 
ሥራዎቹን በትክክልና በጥራት መሥራት መቻሏ 
ገበያው ውስጥ በአጭር ጊዜ ተቀባይነት እንድታገኝ 
አድርጓታል።

መጀመሪያ ገበያ ለማግኘትና የተጠቃሚዎችን  
ፍላጎቶች  ለመረዳት በማኅበራዊ ሚዲያዎች ላይ 
ፎቶግራፍ በማስቀመጥ ሰዎች  የሚያዟቸውን 
ሥራዎች መሠራት ጀመረች። ከቋሚ ሥራ ጎን ለጎን 
የተለያዩ ውበት ያላቸውን ሥራዎች በመሥራት 
የኑሮን ጫና ቀለል ማድረግ  ቻለች።

የምትሠራቸውን እጅ ሥራዎች በማኅበራዊ 
መገናኛ ብዙኃን እያስተዋወቀች ትዕዛዞችን 
እየተቀበለች በስፋት መሥራት ጀመረች። ሥራዎቿ 
ተወዳጅነት አግኝተው በርካታ ትዕዛዞችን መቀበል 
ጫና ቢፈጥርም እሷ ስታድግ ያላገኘችውን ለልጆቿ 
በማድረግ ለማሳደግ የግድ ተጨማሪ ሥራዎችን 
መሥራት እንደሚጠበቅባት በማመን በጥንካሬ 
ትሠራለች።

«ሕፃናት ልጆች ባሉበት ቤት ቋሚ ሥራ ኖሮ 
ትርፍ ሥራ ማሰብ የማይመስለ ነገር ቢሆንም 
መሰናክሎችን በማለፍ ለልጆች የተሻለ ነገር 
ለመስጠት እታትራለሁ» የምትለው ወይዘሮ ናርዶስ 
ለልጆቿ እናት፤ ለባለቤቷ ሚስት፤ ለመሥሪያ ቤቷ 
ትጉህ ሠራተኛ፤ ለደንበኞቿ ታማኝ አገልጋይ በመሆን 
የምትሠራ ሴት ናት።

«ባለቤቴ ዕቃዎችን በመግዛት፤ የተሠሩ ሥራዎችን 
ወደ ደንበኞች በማድረስ፤ እኔም ሥራ ላይ ስሆን 
ልጆቹን በመንከባከብ አጋርነቱን ያሳየኛል» ትላለች። 
ናርዶስ እንደምትለው በእጅ ሥራ የምትሠራቸው 
ሥራዎች በደንበኞች ትዕዛዝ ላይ የተመሠረተ 
ቢሆንም በብዛት፤ በመስታወት የሚዋቡ የግድግዳ 
ጌጦች፤ በቃጫ የሚሠሩ ወንበሮችና ሳጥኖች፤ 
የተለያዩ በጨርቅ የሚሠሩ አበቦችን ትሠራለች።

ጊዜን ጠብቀው የሚፈለጉ ምርቶች ያሉ ሲሆን፤ 
በፍቅረኞች ቀን አካባቢ የስጦታ ሳጥኖች፤ በጨርቅ 
የተሠሩ የስጦታ ሳጥኖች ውስጥ የተሞሉ አበቦች 
ይፈለጋሉ። ለበዓላት ደግሞ እንደየ በዓላቱ የተለያዩ 
ጌጣጌጦች ትዕዛዝ እንደሚኖራት ታስረዳለች።

ገቢው ጥሩ የሚባል ዓይነት መሆኑን የምትናገረው 
ናርዶስ፤ ለምሳሌ አንድ የመስታወት ጌጥ ለመሥራት 
ከአንድ ሺ ብር አንስቶ እስከ አምስት ሺ ብር ድረስ 
ይጠየቅበታል ትላለች። በዓላትን አስታከው የሚሠሩ 
የበዓል ጌጣጌጦችም በመጠናቸውና በዓይነታቸው 
ዋጋ ወጥቶላቸው በብዛት እንደሚሸጡ ትናገራለች፡፡

በሥራው ላይ በርካታ ተግዳሮቶች እንዳሉ 
የምትናገረው ወይዘሮ ናርዶስ፤ ገበያው ላይ አስፈላጊ 
ግብዓቶችን ማጣት፤ የመሥሪያ ቦታ ከመኖሪያ 
ቤት ጋር አብሮ መሆኑ፤  ሰዎች የእጅ ሞያ ውበት 
እንዳለው ሁሉ በቀላሉ የሚሠራ የሚመስለቸው 
መሆኑ፤ የተሠሩት ሥራዎች ደንበኞች ጋር ሳይደርሱ 
መሰበርና ሌሎች ጉዳዮች ሥራውን እንደሚያከበዱት 
ታብራራለች።

« እኔ የኑሮን ሸከም ለማቅለል በቀላሉ የጀመረኩት 
ሥራ በስፋት የሚሠራ በደንብ ቢያዝ ራሱን የቻለ ገቢ 
ሊያስገኘ የሚችል መሆኑን ተረድቻለሁ» የምትለው 
ወይዘሮ ናርዶስ ሥራ የለንም ብለው እጃቸውን 
አጣጥፈው በየቤታቸው የተቀመጡት ሴቶችም 
መሥራት የሚችሉትን ነገር በማሰብ ራሳቸውን 
በገንዘብ አቅም መደገፍ የሚገባቸው መሆኑን 
ታስረዳለች።

«በኢትዮጵያ ባለው ነባራዊ ሁኔታ ሴቶች ጫና 
የሚበዛባቸው የማኅበረሰብ ክፍሎች በመሆናቸው 
በትምህርትም ሆነ በሌሎች ጉዳዮች በመደገፍ 
ማበረታታት ያስፈልጋል።» የምትለው ወይዘሮ 
ናርዶስ፤ ሌሎች ዕድሉን እስኪሰጡ ድረስ መጠበቅ 
ግን የማይደገፍ ሃሳብ መሆኑን ታብራራለች።

አንዲት ሴት እራሷን ከተለያዩ ጫናዎች ለማላቀቅ 
በገንዘብ አቅም እራሷን ማሳደግ ተቀዳሚ ተገባሯ 
ሊሆን እንደሚገባ ትናገራለች። በገንዘብ አቅም 
ራስን ለማሳደግ ደግሞ መሥራት የምትችለውን 
ነገር በማሰብ በቀላሉ ለመነሳት መጣጣር አስፈላጊ 
መሆኑን ትናገራለች።

ለወደፊት ሥራዋን በስፋት የመሥራት ዕቅድ 
እንዳላት የምትናገረው ወይዘሮ ናርዶስ፤ በሥራዋ 
ሌሎችን ቀጥራ በማሠራት የራሷንም ሆነ የሌሎችን 
ሕይወት ለማሻሻል እንደምትሠራ ገልፃለች። «አሁን 
ከምሠራቸው ጌጣጌጦች በተጨማሪ ችግር ፈቺ 
ፈጠራዎች ላይ ትኩረቴን በማድረግ ለመሥራት 
እቅድ አለኝ። ይህንን ህልሜን እውን ለማድረግ 
ደግሞ ዛሬ ላይ የቆምኩበትን መደላድል አጠንክሬ 
እሠራለሁ» ብላለች።

ከዚህም በተጨማሪ በቀጣይ ሌሎች ምንም 
ነገር ሳይኖራቸው እጃቸውን አጣጥፈው ለተቀመጡ 
ሴቶች እሷ የምትሠራውን ሥራ ላይ ሥልጠና 
በመስጠት ራሳቸውን የሚችሉበት መንገድ ማሳየት 
እንደምትፈልግ ተናግራለች።

«አብዛኞቹ ሴቶች ከመሥራት ይልቅ እጃቸውን 
ለመፅዋት ሲዘረጉ እመለከታለሁ፤ ይህ ደግሞ በተለይ 
መሥራት ለሚችል ሰው ፀያፍ ተግባር ነው» የምትለው 
ወይዘሮ ናርዶስ፤ እርዳታን ከመጠበቅ ይልቅ የተለያዩ 
የሥልጠና ዕድሎችን በመጠቀም ሕይወታቸው 
ላይ ትርጉም ያለው ለውጥ እንዲያመጡ ለማድረግ 
የምትሠራ መሆኑን ገልፃለች። 

የተዋቡ ጌጣ ጌጦችን ፈጣሪ፤ ካፊቴሪያዎችና 
የባህል ቤቶች በቃጫ የተሠሩ ወንበሮች አቅራቢ፤ 

የእናትነት ሚዛን 

የሁለት ልጆች እናት የሆነችውን የጥንካሬ ተምሳሌት 
የሃያ ዘጠኝ አመቷን ወጣት ናርዶስ ተስፋሁንን 
ያሰብሽው ይሰካልሽ በማለት የዛሬ ቆይታችንን 
አብቅተናል።

ወይዘሮ ናርዶስ ተስፋሁን



በጋዜጣው ሪፖርተር

የእንግሊዝ ጠቅላይ ሚኒስትር ሪሺ ሱናክ የካቢኔ 
ሹም ሽር አካሂደዋል። የቀድሞው የእንግሊዝ ጠቅላይ 
ሚኒስትር ዴቪድ ካሜሩን የውጭ ጉዳይ ሚኒስትር ሆነው 
ተሹመዋል። 

ጠቅላይ ሚኒስትር ሪሺ ሱናክ የሀገር ውስጥ ሚኒስትር 
ሱዌላ ብሬቨርማንን ከሥልጣን ማንሳታቸውን ቢቢሲ 
በዘገባው አስነብቧል።

የውጭ ጉዳይ ሚኒስትር የነበሩት ጄምስ ክሌቨርሊን 
በእርሳቸው ምትክ መተካታቸውንም ነው ዘገባው 
ያስነበበው።

እሥራኤልንና ፍልስጤማውያንን የሚደግፉ ሰልፎችን 
«የጥላቻ ሰልፍ» በማለት የጠሩት የብሪታኒያ የሀገር ውስጥ 
ሚኒስትር ለመባረራቸው መንስኤ እንደሆነ ተገልጿል።

ሱዋላ ብራቨርማን በብሪታንያ የፍልስጤም ደጋፊ 
የሆኑትን ተቃውሞ ሰልፎች ወደ የጥላቻ ሰልፎች 
ተለውጠዋል ሲሉ መናገራቸውን የዘገበው።

የብሪታኒያ ጠቅላይ ሚኒስትር ሱናክ በጦርነቱ ወቅት 
እሥራኤልን የሚደግፉትን ብራቨርማንን ከሥልጣናቸው 
እንዲያነሱት የቀረበላቸውን ጥሪ ውድቅ አድርገው ነበር ዛሬ 
ጠዋት ግን ሁኔታውን በማጤን ሚኒስትሯን ከሥልጣናቸው 
አውርደዋል።

      አዲስ ዘመን   ማክሰኞ ኅዳር 4 ቀን 2016 ዓ.ምገጽ 10

ማረፊያ

ዓለም አቀፍ

አዲስ ዘመን ድሮ

ሙሉጌታ ብርሃኑ

ማታ ሊሰርቀን ከቤታችን የገባውን ሌባ፤ 
ጠዋት ሀገር ሰላም ብለን ማልደን ስንነሳ ከሳሎናችን 
ተኝቶ ብንመለከተው ምን ይሆን የሚሰማን? 
ይዞ የሚሄደውን ዕቃ እየተመለከተ ሲያሰላስል 
ድንገት በጠጅ የተሞላውን በርሜል ቢያገኝ ጊዜ፤ 
መጠጡ  አስጎመዠውና ለቅምሻ ብሎ ጀምሮ በስካር 
ወድቋል... በድሮው አዲስ ዘመን እንዲህ ያሉ ጉዶችም 
ታትመው ለንባብ በቅተዋል:: በመዲናችን አዲስ 
አበባ ያለሰፈሯ  ስትዞር የነበረችው ግለሰብም ተይዛ 
በእስር ተቀጥታለች። የዱኩላ ሥጋ በቤተሰቡ መሃል 
ጉድ አፈላ…የመጠጥ ቤቶች ጉዳይ ወደ ፓርላማው 
ዘልቆ፤በመላ ፓርላማው አነጋጋሪው ጉዳይ ሆኗል::  
በዛሬው አዲስ ዘመን ድሮ  በብዛት ወንጀል ነክ 
ዜና የያዙትን እነዚህን ጉዳዮችን ጨምሮ ሌሎችም 
ትውስታዎች ተካተውበታል። 
            

የመጠጥ ቤቶች ጉዳይ ለፓርላማ ቀረበ
የሕግ መወሰኛ ምክር ቤት ስለ ሴተኛ አዳሪዎችና 

መጠጥ ቤቶች መስፋፋት ላይ ከተነጋገረ በኋላ፤ 
ጉዳዩን አግባብ ያለው የመወሰኛው ምክር ቤት ኮሚቴ 
ከሕዝባዊ ኑሮ ዕድገት ሚኒስቴር ልዩ ኮሚቴ ጋር 
እንዲያጠና ትናንት ባደረገው ስብሰባ ወሰነ::

በኢትዮጵያ የሴተኛ አዳሪዎችና እንዲሁም 
የመጠጥ ቤቶች መስፋፋት የሚያስከትለውን 
ፕሮብሌም ገልጸው፤ ምክር ቤቱ በጉዳዩ መክሮበት 
አንድ መፍትሔ እንዲገኝለት በማለት ለምክር ቤቱ 

ሐሳብ ያቀረቡት የተከበሩ አቶ አመዴ ለማ የሕግ 
መወሰኛ ምክር ቤት አባል ናቸው።

ይኸው ጉዳይ በቀደምትነት የሕዝባዊ ኑሮ ዕድገት 
ሚኒስቴር ከውጭ አገር ባስመጣቸው ኤክስፐርቶች 
በመጠናት ላይ መሆኑም ተገልጿል።

                           ከኢትዮጵያ ወሬ ምንጭ
 (አዲስ ዘመን ኅዳር 28 ቀን 1958 ዓ.ም)

              
ሊሰርቅ የሄደው ሌባ ጠጅ አስክሮት ተያዘ 
መስከረም 30 ቀን 1959 ዓ.ም አባዲ ተስፋዬ  

ከሌሊቱ አምስት ሰዓት ላይ ከሁለት ጓደኞቹ ጋር ሆኖ 
የአቶ ካህሳይን ቤት ለመስረቅ ሄዶ ከዚያም ሲደርሱ 
በሩ ስለተዘጋባቸው በዕድሜና በሰውነት ያነሰው አባዲ 
በአጥር ተንጠልጥሎ ገባ።

አባዲ የቤቱን በር ከፍቶ እንደገባ እያማረጠ 
ለመስረቅ ጥሩ ጊዜ ሆነለት። በዚህ ሁኔታ የተሰረቀውን 
ዕቃ እያማረጠ እያጋዘ በማመላለስ እውጭ ካስቀመጠ 
በኋላ ጠጅ ጠጅ ሸተተው። ወደኋላው መለስ ቢል 
ጠጅ የሞላው በርሜል አየ። ጎንበስ ቢል የውሃ መቅጃ 
ቆርቆሮ አገኘ። ከዚህ በኋላ ምን ይጠየቃል ራሱን በራሱ 
ጋባዥ ሆነ። ከዚያ በኋላ ስካር ተጫጭኖት ስለተሸነፈ 
አባዲ ከወደቀበት ሥፍራ ሳይነሳ በዚያው ተኝቶ 
አደረ:: በማግስቱ ጠዋት ባለቤቶቹ ከእንቅልፋቸው 
ተነስተው ቤት ሊጠርጉ ሲሉ አባዲ ተጋድሞ አገኙት። 
ወዲያው በፖሊስ አስያዙት። ከዚያም ወደ ማረፊያ 
ቤት ተወስዶ በወታደር ደስታ በቃኸኝ አማካኝነት 
ቃሉን ሲሰጥ «ለመስረቅ ሔጄ ጠጅ አስክሮኝ በዚያው 
ተኛሁ» ሲል አረጋግጧል ብለው ሻለቃ ጌራ ወርቅ 

ገልጠዋል።
   በትግራይ ግዛት የኢትዮጵያ ወሬ ምንጭ 

(አዲስ ዘመን ጥቅምት 10 ቀን 1959ዓ.ም)
              

የእስረኞች ሱቅ የሰረቀው በእስራት ተቀጣ 
ጥቅምት 10 ቀን 1972 ዓ.ም የጊቢ አውራጃ  ወህኒ 

ቤት ባልደረባ የነበረው ተሾመ አያና የወህኒቤቱ  የሕግ 
እስረኞች ዕቃ የሚሸጡበት ሱቅውስጥ ሌሊት ገብቶ 
ከሁለት ሺ 232 ብር በላይ መስረቁ ስለተረጋገጠበት 
በሰባት ዓመት ጽኑእስራት እንዲቀጣ የአውራጃው 
ፍርድ ቤት ባለፈው ሳምንት ውስጥ በዋለው ችሎት 
በይኖበታል። በተያያዘም በገሙ ጎፋ ክፍለ ሀገር 
የጎፋ አውራጃ የርዳታ ማስተባበሪያና ማቋቋሚያ 
ኮሚሽን ቅርንጫፍ መሥሪያ ቤት ባልደረባ የሆነው 
አሰግድ አስፋው በተፈጥሮና ሰው ሠራሽ አደጋ ለተጎዱ 
ወገኖች ዘላቂ መፍትሔ ማካሄጃ እንዲውል በኃላፊነት 
ከተሰጠው ገንዘብ ውስጥ ሦስት ሺ 147 ብር ከ45 
ሳንቲም አጉድሎ ለግል ጥቅሙ አውሏል በመባል 
ተከሶ አድራጎቱ በማስረጃ ስለተረጋገጠበት ሰሞኑን 
በአምስት ዓመት ጽኑ እስራት እንዲቀጣ የጎፋ አውራጃ 
ፍርድ ቤት ወስኖበታል።

(አዲስ ዘመን ጥቅምት 17 ቀን 
1972ዓ.ም)   

በሌሊት ያለሰፈሯ ስትዞር የነበረችው ግለሰብ 
ተይዛ ታሰረች

ወይዘሮ ፋንቱ ወልደማርያም የተባለች በንፋስ 
ስልክ አካባቢ የምትኖር ሴት ያለሰፈሯ ከሌሊቱ 10 

ሚኒስትር ሱዋላ የብሪታኒያ የወግ አጥባቂ ፓርቲ 
አባል ሲሆኑ ካለፈው የብሪታኒያ የቀድሞ ጠ/ሚ ቦሪስ ጋር 
አብረው እንደሠሩ ከግል ማህደራቸው የተገኘው መረጃ 
ይጠቁማል።

በሹም ሽሩ የውጭ ጉዳይ ሚኒስትር ሆነው የተሾሙት 
ዴቪድ ካሜሩን፤ ከስድስት አመታት በኋላ በከፍተኛ 
የመንግሥት የኃላፊነት ቦታ ወደ ሥልጣን ተመልሰዋል።

ካሜሩን እንግሊዝን ከፈረንጆቹ 2010 እስከ 2016 ድረስ 
በጠቅላይ ሚኒስትርነት ማገልገላቸው ይታወሳል። 

በሕዝበ ውሳኔው ዩናይትድ ኪንግደም ከአውሮፓ 
ኅብረት ትወጣ የሚለው ድምጽ ማሸነፉን ተከትሎ ጠቅላይ 
ሚኒስትር ዴቪድ ካሜሩን ከሥልጣናቸው እንደሚለቁ 
ካስታወቁ በኋላ ነበር ሥራቸውን የለቀቁት።

በወቅቱ እንግሊዝ ባካሄደችው ከአውሮፓ ኅብረቱ 
እንውጣ አልያም የእንቆይ ሕዝበ ውሳኔ 52 ለ48 በሆነ 
ድምጽ ሀገሪቱ ከኅብረቱ መውጣቷ ይታወሳል።

ዴቪድ ካሜሩንም የኅብረቱ አባል ሆነን መቀጠል 
አለብን የሚለውን ሃሳብ የሚያራምዱ በመሆናቸው፣ 
ሃሳባቸው ባለመስመሩ ሥልጣኑን አልፈልግም ብለው 
እንደነበር የሚታወስ ነው።

በእንግሊዙ ጠቅላይ ሚኒስትር ሪሺ ሱናክ በሥልጣን 
ሹም ሽራቸው ያልተጠበቋቸውን ውሳኔዎችን መስጠታቸውን 
ቢቢሲ ያነጋገራቸው እንግሊዛውያን ገልጸዋል። 

ሰዓት በየካቲት 12 አደባባይ ስትዞር በመገኘቷ ተይዛ፤ 
የሦስተኛ ወረዳ ፍርድ ቤት የአንድ ወር እሥራት 
የቀጣት መሆኑን አስታውቋል። ስትዘዋወር መገኘቷንና 
ተላላፊ መኪናዎችንም አድርሱኝ በማለት ማስቸገሯን 
ፖሊሶች መመስከራቸውን አስታውቋል። 

ተከሳሿም ፍርድ ቤት ቀርባ በተጠየቀች ጊዜ 
በአድራጎቷ ጥፋተኛ መሆኗን ስላመነች ፍርዱ ተሻሽሎ 
በ30 ብር መቀጮ ወይም በአንድ ወር እሥራት 
እንድትቀጣ ተደርጎ መቀጮውን መክፈል ስላልቻለች 
አንድ ወር እንድትታሰር ወደ ወህኒ ወርዳለች ሲል 
ከአንደኛ ፖሊስ ጣቢያ የተገኘ ዜና ያስረዳል።

(አዲስ ዘመን ጥቅምት 7 ቀን 1963ዓ.ም)
            
የድኩላ ሥጋ ሰው ገደለ

              –አሥሩ በጠና ታመዋል
ነቀምቴ፤(ኢ-ዜ-አ-) በወጥመድ ተይዞ የተገደለ 

የድኩላ ሥጋ በተመገቡ የአንድ ቤተሰብ አባል በሆኑ 
አሥራ አንድ ሰዎች ላይ የሞትና ጤና ጉዳት መድረሱ 
ተገለጠ:: ቡልቻ ቶኬ የተባለ ሰው መስከረም 22 ቀን 
62 ዓ.ም አንድ ድኩላ በወጥመድ ይዞ ከገደለ በኋላ 
ወደ ቤት ወስዶ አሥራ አንዱም ቤተሰቦች ሥጋውን 
መመገብ ጀመሩ:: በዚሁ ጊዜ ከመካከላቸው ቡርሜሳ 
ወዳጆ ይባል የነበረው ወዲያውኑ ታሞ ሲሞት፤ 
የቀሩት አስሩ ሰዎች በጠና ታምመው በሕክምና ላይ 
ይገኛሉ::

የድኩላውን ሥጋ በመመገብ የሞትና በጤና ላይ 
ጉዳት የደረሰባቸው ሰዎች በወለጋ ጠቅላይ ግዛት 
በቄለም አውራጃ የአንሲሎ ወረዳ ኗሪ መሆናቸው 
ታውቋል::

   (አዲስ ዘመን ጥቅምት 6 ቀን 1962ዓ.ም)

የእንግሊዝ ጠቅላይ ሚኒስትር ሪሺ 
ሱናክ የካቢኔ ሹም ሽር አካሄዱ

በጋዜጣው ሪፖርተር

የፈረንሳይ ዘራፊዎች 600 ሺህ ዩሮ የሚያወጣ 
ሁለት የጭነት መኪና ሻምፓኝ ሰርቀው ቢያመልጡም 
ፖሊስ አሳዶ ምርቱን ከእጁ አስገብቷል።

ክስተቱ የተፈፀመው ያለፈው ሳምንት ሪምስ 
በተሰኘው የፈረንሳይ የሻምፓኝ መናኸሪያ ከተማ 
ነው። ሁለቱ ሻምፓኝ የጫኑ መኪናዎች መሰረቃቸውን 
የሰማው ፖሊስ ተሽከርካሪዎቹን ሊደርስባቸው 
ችሏል።

የፖሊስ መኮንኖች ሌቦችን ሊደርስባቸው የቻለው 
የጭነት መኪናዎቹ የት እንዳሉ የሚጠቁም ቴክኖሎጂ 
ስለተገጠመባቸው ነው።

ከሪምስ ከተማ ወደ ፓሪስ በሚያቀናው ሰፊ ጎዳና 
ላይ ነው ፖሊስና ሌባ ሲሯሯጡ የታዩት። ሁለት 
የጭነት መኪና ሻምፓኝ በፖሊስ ቁጥጥር ሥር ቢገባም 
ዘራፊዎቹ ግን ለጊዜው አምልጠዋል።

የፈረንሳይ መገናኛ ብዙኃን እንደዘገቡት 
መኪናዎቹ ከሻምፓኝ አምራቹ ኩባንያ የተሰረቁት 
ያለፈው ሳምንት ከአርብ ምሽት እስከ ቅዳሜ ንጋት 

ባለው ጊዜ ነው።
ለ ፓሪዚያን ጋዜጣ እንደዘገበው ከተሰረቁት 

ጠርሙሶች መካከል ሞየ እና ሻንዶን የተሰኙ እጅግ 
ታዋቂ የሻምፓኝ ዓይነቶች ይገኙበታል።

ሌቦቹ የጭነት መኪናዎቹን እያበረሩ ወደ ፓሪስ 
ሊደርሱ 20 ኪሎ ሜትር ሲቀራቸው ነው ፖሊስ 
የደረሰባቸው።

ሁለት የፖሊስ መኪናዎች ሌቦች እያሳደዱ ሳለ 
ሌቦች በፍጥነት አቅጣጫ በመቀየር ሊሸውዷቸው 
ሲሞክሩ ታይተዋል።

ከሁለት የጭነት መኪናዎች አንዱ በፖሊስ 
ሲከበብ ሲያሽከረክር የነበረው ሌባ ዘሎ አምልጦ 
በሌላ መኪና ከሥፍራው ተሰውሯል።

ሁለተኛው የጭነት መኪና ደግሞ ከፍጥነት 
መንገዱ መውጫ ላይ ሲቃረብ ሾፌሩ ወርዶ 
መኪናውን ጥሎ አምልጧል። ፖሊስ የሌቦቹን ማንነት 
ለማግኘት ምርመራ ከፍቷል።

የሻምፓኝ ጠርሙሶቹ ከአነስተኛ መንገራገጭ 
ውጪ ምንም ዓይነት አደጋ ሳይደርስባቸው 
ለኩባንያው ተመልሰዋል።

የፈረንሳይ ፖሊስና የሻምፓኝ 
ዘራፊዎች ፍጥጫ  



እንደሀገር ከስንፍናና ከስልቹነት በስተቀር
 ሁሉ ያለን ሕዝቦች ነን:: ለውጥና እድገት ደግሞ 
ያለን ነገር በመጠቀም የሚመጡ  መሆናቸው 
በረከቶቻችን ብቻቸውን ምንም እንዳይደሉ 

የሚጠቁም ነው:: በረከቶቻችንን 
ከማየት አልፈን ለሌላ ትልቅ ነገር መጠቀም 

ብንችል ዛሬ ላይ ራሳችንን 
ከመቻል አልፈን ለሌሎች የምንተርፍ መሆን

 በቻልን ነበር:: ለለውጥና ለስኬት ከተጋን
 አሁንም ብዙ እድሎች አሉን

በትረ ሙሴ (መልከ ኢትዮጵ)

ግብርና ለአንድ ሀገር የሕልውና ምንጭ መሆኑ 
የሚያጠያይቅ ባይሆንም እንደ እኛ ላሉ ሀገራት ደግሞ 
ትርጉሙ ከዚህም በላይ የዘለለ ነው:: ከሀገራችን 
አጠቃላይ ሕዝብ ከሰማኒያ ከመቶ በላይ የሚሆነው 
በግብርና ስራ የሚተዳደር ነው። ከምንከተለው  ባሕላዊ 
አስተራረስ ግን የአሀዛችንን ያክል አራሳችንን  እንኳን 
መመገብ አልቻልንም::  በግብርናው ላይ ያለን አረዳድም 
መዘመን ባለመቻሉ  ከነበርንበት ፈቀቅ ሳንለ፤ ዘመና 
ተቆጥረዋል::

የሀሳቤ መነሻ ያለፈን እያስታወሱ መውቀስ ሳይሆን 
ባለፉት አንድና ሁለት ዓመታት ውስጥ እየታዩ ስላሉ 
አዲስና ለውጥ ተኮር የሆኑ የግብርና አረዳድና የምርጥ 
መሻሻል ላወጋችሁ እንዲሁም ይሁንታን ልሰጥ ነው:: እኛ 
ኢትዮጵያውን ግብርና የሀገር የጀርባ አጥንት ነው እየተባን 
ያደግን ነን:: እንደ እውነቱ ሆኖ ሀገራችንን ከድህነት፣ 
ሕዝባችንንም ከርሀብ አልታደገውም:: ይባስ  ብሎ ብዙ 
በለሙ መሬቶችና በበቁ ባለሙያዎች 
ተከበን እርዳታ ጠያቂዎች ሆነን ለዘመናት 
ሰንብተናል::

ከቅርብ ዓመታት ወዲህ ስለታዩትና 
እየታዩ ስላሉ ወደፊትም የሀገራችንን 
የተረጂነት ስም ይፍቃሉ፣ ትውልድንም 
ከርሀብ ይታደጋሉ ከተባሉና ከሀገር 
ባለፈ ዓለም አቀፍ የምርት ልውውጥ 
ይካሄድባቸዋል ስለተባሉ የግብርና 
ዘርፎች የተወሰኑትን ላንሳ:: የመጀመሪያው 
የበጋ መስኖ የስንዴ ምርት ነው:: ያለፈው 
አንድ ዓመታት በኢትዮጵያ የግብርና 
ታሪክ ውስጥ በተለይም በስንዴ ምርት 
ያለአንዳች መጠራጠር እምርታ ያሳየንበት 
ጊዜ ነበር ማለት ይቻላል::

ራስን በምግብ ከመቻል፣ ምርትን 
ከማሳደግና የምግብ ዋስትናን ከማረጋገጥ 
አኳያ በግብርናው ዘርፍ እየተወሰዱ 
ካሉ አበረታች ስራዎች መካከል የመስኖ 
ስራ አንዱ ነው:: የዓላማው መነሻ ራስን 
በምግብ ከመቻልና ከተረጂነት መላቀቅ 
ብሎም አዲስና የተሻሻለ የግብርና 
ስትራቴጂዎችን ማስተዋወቅ ነው። ከዚህ 
ጎን ለጎን ደግሞ አነስተኛ ይዞታ ያላቸውን 
አርሶ አደሮች ከመጥቀምና የፍላጎት 
መጣጣምን ከማስተካከል አኳያ መቃኘት 
የሚችልም ነው:: እንዲህ አይነቱ የእቅድ 
አተገባበር ካለን የሰው ኃይልና የመሬት 
ስፋት አንጻር በውጤቱና በቀጣይነቱ 
ከሀገር አልፎ ለአፍሪካ የንቃት ደወል 
መሆን የሚችል ነው::

ሀገራችን ኢትዮጵያ ላለፉት ሁለትና 
ከዚያ በላይ ለሆኑ ዓመታት በመስኖ ልማት ስራ ራስን 
ለመቻል የምታደርገው ጥረት በተወሰነ መልኩ ተስፋ 
ሰጪ አቅጣጫን ያሳየ ነው። ሳይንሳዊ በሆኑ ምሬቶች፣ 
በልምድና በተሞክሮ ዳብራ ባለፉት አስርት ዓመታት 
ደግሞ ይበልጥ ተሻሽሎ ጭላንጭል ተስፋችንን ያሰፋ 
የመስኖ ልማት መመልከት ችለናል:: ይሄን እውነታ 
ወደተጨባጭ የቀየረው ደግሞ ባለፉት ሁለት ዓመታት 
ውስጥ የታዩ መስኖ ተኮር የግብርና ስራዎች ናቸው:: 
ይሄን በመሰለው የአቅጣጫ ለውጥ ባለፉት አስርት 
ዓመታት ውስጥ በግብርናው ረገድ መሻሻልን ያሳየንበት 
ሁኔታ መፈጠሩን መረጃዎች ያመለክታሉ::

ያለፉት ሁለት ዓመታት እንደሀገር በግብርናው ዘርፍ 
አዲስ አብዮትን ያስነሳንበት ነው:: ሀገር የለውጥ አብዮት 
ያስፈልጋታል:: ልክ እንደግብርናው የለውጥ አብዮት 
በተለያዩ መስኮች ለሀገር በሚበጁ አሰራሮችና ትግበራዎች 
የሚቀጣጠል ነው:: የግብርና አብዮት የምግብ ዋስትና ላይ 
ብቻ የሚቀር ሳይሆን በሁሉም ዘርፎች ላይ ተጽዕኖው 
የጎላ ነው:: የትኛውም ፕሮፌሽን በቅቶና ነቅቶ ለመቆም 
ሀገር ከተረጂነት ማሕበረሰብ ደግሞ ከልመና መላቀቅ 
አለበት::  

ትውልድ  እየለመነ የሚበላባት፣ ሀገር በእርዳታ 
የምትተዳደርበት ታሪካችን ማብቃት አለበት:: ያ ልማድ 
ሲያበቃ ነው እንደሀገር ሕልሞቻችንን መንዝረን ሳንገዳገድ 
የምንቆመው:: እርዳታ ከድጋፍ ባለፈ የፖለቲካ ሴራ ነው:: 
የሚሰጡን ሀገራት  በሰጡን ልክ የሚወስዱብን አለ:: 

ነፃ ሃሳብ
ፖለቲካ እና ልዩ ልዩ 

እስከዛሬ በተቀበልነው እርዳታ ልክ ብዙ ነገሮቻችንን 
አጥተናል::

የግብርና ዘርፉ መዘመን እንደሀገር፣ እንደማሕበረሰብ፣ 
እንደትውልድ ሰፊ ትርጉም ያለው ነው:: ከፖለቲካ አንጻር 
ስንቃኘው  እንኳን የሉአላዊነት እና የደህንነት አንዱ ማሳያ 
ሆኖ የሚወሰድ ጉዳይ ነው:: በነገራችን ላይ አእምሮአዊና 
አካላዊ ስልጣኔዎች ያ ማለት ከማሰብና ከማድረግ ጋር 
ከመወሰንና ከመምራት ጋር የተያያዙ የንቃት ብቃቶች 
ከምንመገበው ምግብ ጋር በቀጥታ እንደሚገናኝ 
ስንቶቻችሁ ታውቃላችሁ? በምግብ ራስን መቻል ማለት 
ጠግቦ ከማደር በራቀ ዘርፉ  ብዙ ትርጉም ያለው ነው:: 
ግብርና የጀርባ አጥንት የተባለው በዚህ ምክንያት ነው:: 
በዚህና በመሰለው ምክንያት የጀመርነው የምርት ንቅናቄ 
ይበል የሚያሰኝ መሆኑ አጠያያቂ አይሆንም::

 መንግስት ለበጋ መስኖ ስንዴ በሰጠው ትልቅ 
ትኩረት አሁን ላይ ከውጪ የሚገባውን የስንዴ ምርት 
በሀገር ውስጥ በመተካት አዲስ የለውጥ አቅጣጫን 
አሳይቶናል:: ይሄ ለውጥ በቀላልና ዝም ብሎ የተገኘ 

ሳይሆን በእቅድና በስትራቴጂክ 
በታገዘ የአቅጣጫ ለውጥ የመጣ ነው:: 
በባለፈው ጊዜ ያልተቻለ ለውጥ ነው:: 
ከውጪ የሚገባን ምርት በሀገር ውስጥ 
ምርት መተካት የሚለው ጽንሰ ሀሳብ 
በቀላል የሚታይ ሳይሆን ብዙ ተያያዥ 
ለውጦችን ይዞ የሚመጣ ነው::

ይሄን በማስመልከትና በበጋ 
መስኖ ስለለማው የስንዴ ምርትና 
እየመጣ ስላለው ለውጥ የግብርና 
ሚኒስቴር የሕዝብ ግንኙነት  
ኮሚኒኬሽን ስራ አስፈጻሚ የሆኑት 
አቶ ከበደ ላቀው ‹ባለፈው ጊዜ በተሰራ 
ስራ እንደ ሀገር የሚታይና ተጨባጭ 
ለውጥ አምጥተናል:: ከዝግጅትና 
ከተሞክሮ አንጻር በዘንድሮው የበጀት 
ዓመትም በቀጣይ ሶስት ሚሊዮን 
ሄክታር በበጋ መስኖ ለማረስ የታቀደ 
ሲሆን ከዚህ ውስጥም 117 ሚሊዮን 
ኩንታል የሚሆን ምርት ይጠበቃል› 
ሲሉ ተናግረዋል::

ከዚህ ጎን ለጎን በመደበኛው 
የመስኖ ስራ እንደሽንኩርት፣ ቲማቲም፣ 
ድንች፣ ጎመን፣ አቦካዶና የመሳሰሉ 
ምርቶች ጊዜአቸውን ጠብቀው 
እየለሙ ሲሆን በበጀት ዓመቱ በበጋ 
መስኖ ከሚለማው የስንዴ ምርት 
እቅድ ጋር ያልተያያዙ አቅጣጫ 
ተቀምጦላቸው ራሳቸውን ችለው 
የሚንቀሳቀሱ እንደሆኑ ጥቁምታ 
ሰጥተዋል:: በሌማት ትሩፋትም ቢሆን 
ብዙ ስራዎችን ሰርተን ብዙ እቅዶችን 
በማቀድ ለመጪው ጊዜ ዋስትና 

የሚሆኑ ስራዎችን እየሰራን እንገናኛለን ሲሉ አብስረዋል::
የዘንድሮው የበጀት ዓመት ከባለፈው የ 1.3 ሚሊዮን 

ሄክተር ጋር ሲነጻጸር በእጥፍ ማደግ እንደቻለ ነው 
የተጠቀሰው:: በአንድ ዓመት ልዩነት ውስጥ የበጋ መስኖ 
ልማትን በእጥፍ ማሳደግ ከለውጥና የተሻለ ተስፋን 
ከመስጠት አኳያ ብዙ ትርጉም ሊሰጠው የሚችል ተግባሬ 
ነው:: በቀጣይም አድማሱን እያሰፋ በመሄድ በአጭር ጊዜ 
ውስጥ ከውጪ የሚገባን ምርት ከማስቀረት ጎን ለጎን የዋጋ 
ንረትን በማመጣጠን የኑሮ ውድነትን ያስተካክላል ተብሎ 
ይታመናል:: በተለይ በፍጆታ እቃዎች ላይ እየተስተዋለ 
ያለውን ንረት በመቆጣጠር ድርሻውን ይወጣል::

በመኸር ወቅት ያለውን የምርት ሽፋን ስናየው ከበጋ 
መስኖ ምርት ጋር ተቀራራቢ ነው:: አምና 2.8 ሚሊዮን 
ሄክተር መሬት በመኸር የስንዴ ምርት የተሸፈነ ሲሆን 
ዘንድሮ የአምናውን ቁጥር በማሳደግ 3.6 ሚሊዮን 
ሄክታር መሬት በስንዴ ልማት እንደሚለማ ገልጸዋል:: 
ከዓመት ዓመት ምርትና የሄክታሩ ቁጥር እየጨመረ 
የሚፈለገውን የማደግና የመለወጥ ግብ እንደሚመታ 
ካለፈው ማየት ይቻላል::

በጋና መኸር ክረምትና መስኖን ለብሰው ሕልውና 
የሚዘሩ ናቸው:: አብዛኛው የግብርና ስራችን ክረምት 
ላይ የተመሰረተ   መሆኑ የማይካድ ሀቅ ቢሆንም 
እየተለማመድን የመጣነው የበጋ መስኖ ምርት የሰው 
ኃይልና ለም መሬት ይዘን ላልዘመነው ግብርናችን እና 

ራሱን በምግብ ላልቻለ ሕዝባችን ሁነኛ መልስ የሚሰጥ 
ነው:: ሀገርን ባልታዩና ባልተሞከሩ ለውጥ ለበስ  
አቅጣጫዎች ካልመራናት በአንድ አይነት አቅጣጫ 
ለውጥ ማምጣት አዳጋች ነው:: በመኸርና በበጋ መስኖ 
የሚመረቱ ስንዴና ሌሎች ምርቶች ከሀገር አልፈው 
ለውጪ ገበያ በመቅረብ ስምና ክብራችንን የሚያድሱበት 
ጊዜ ቅርብ ነው::

የታቀደውን እቅድ ለማሳካት ከቅድመ ዝግጅት 
ጀምሮ አስፈላጊ የሆኑ ሁሉንም አይነት አቅጣጫዎች 
እየተተለሙ እንደሆነ በመናገር ከዚህ ጎን ለጎን  ከታች 
ከአርሶ አደሩ ጀምሮ በየደረጃው ለሚገኙ የመንግስት 
የስራ ኃላፊዎች በበቂና በስፋት የግንዛቤ ስራ እየተሰራ 
ነው።  በዚህም ካለፈው ዓመት የተሻለ ምርትን 
እንድንጠብቅ ሆነናል ብለዋል:: እስከ ጥቅምት አጋማሽ 
ድረስ በአማራ፣ በኦሮሚያ፣ በደቡብ ምዕራብ ኢትዮጵያና 
በአፋር ክልል  ለበጋ መስኖ ስንዴ የቅድመ እርሻ ስራ 
ተሰርቷል:: በቀጣይም በሌሎችም አካባቢዎች መሰል 
ቅድመ ዝግጅቶች ተጠናክረው በዘንድሮው የበጀት ዓመት 
ከአምናው የተሻለ እምርታን እንጠብቃለን ብለዋል::

ያሉንን የሰው ኃይሎች ካሉን የተፈጥሮ ሀብቶች 
ጋር አቀናጅተን ግብርና መር በሆነ የኢኮኖሚ ፖሊሲና 
ስትራቴጂ የአምስት ዓመት የእድገትና የትራንስፎርሜሽን 
እቅዳችንን ለመተግበር ችለናል:: በቀጣይ ለሚተገበረው 
የእድገትና የትራንስፎርሜሽን እቅድም እንደግብዐት 
በመሆን የተሻለ ለውጥን ለማምጣት ከወዲሁ እየተሰራ 
መሆኑ ከባለስልጣን መስሪያ ቤቱ የሚሰሙ ድምጾች 
ያመላክታሉ:: በሁለት ዓመት ውስጥ በግብርናው ዘርፍ 
መሻሻልን ካሳየን የሚጠበቅብን የአቅጣጫ ለውጥ 
ማድረግ ነው:: 

እንደሀገር ከስንፍናና ከስልቹነት በስተቀር ሁሉ ያለን 
ሕዝቦች ነን:: ለውጥና እድገት ደግሞ ያለን ነገር በመጠቀም 
የሚመጡ  መሆናቸው በረከቶቻችን ብቻቸውን ምንም 
እንዳይደሉ የሚጠቁም ነው:: በረከቶቻችንን ከማየት 
አልፈን ለሌላ ትልቅ ነገር መጠቀም ብንችል ዛሬ ላይ 
ራሳችንን ከመቻል አልፈን ለሌሎች የምንተርፍ መሆን 
በቻልን ነበር:: ለለውጥና ለስኬት ከተጋን አሁንም 
ብዙ እድሎች አሉን:: ብዙዎች በጥቂትና ምንም ሊባል 
በሚችል ተፈጥሮ ላይ ነው ራሳቸውን ችለው ለሌሎች 
መትረፍ የቻሉት:: እኛ ግን በበዛና በሰፋ ተፈጥሮ መሀል 
የድሀ ድሀ ሆነን እየኖርን ነው:: ይሄ እውነታ ከሁሉም 
በላይ  ሊያስቆጨን የሚገባ ነገር ነው:: 

በውሀ ተከበን መራባችን ለሰሚው ግራ ነው:: 
በግብርናው ዘርፍ እንደዋና ግብዐት ከሚወሰዱ ነገሮች 
ውስጥ የመጀመሪያው የውሀ ሀብት ነው:: በአባይና ጣና፣ 
በአዋሽና ተከዜ፣ በጫሞና ኦሞ፣ በገናሌና  ባሮ በሌሎችም 
ወንዞች ተከበን፣ የአፍሪካ የውሀ ገንቦ የሚል የቁልምጫ 
ስም ተሰቶን መራብና መጠማታችን ዛሬም ለብዙዎች 
ጥያቄ የሚሆን ነው:: 

 በዚህ አያበቃም ለምና ድንግል በሆኑ፣ የሰጡትን 
በሚያበቅልና በሚያፈራ መሬት ላይ ቆመን፣ ተፈጥሮ 
ከሌላው አብዝታ ለእኛ መትረፍረፍን አድላን ተረጂ 
ስንሆን ይሄም ሌላው ወይ ጉድ የሚያስብል ጉዳይ ነው:: 
ሌላም አለ ሰባ ከመቶ ወጣት በሆነባት፣ ብርቱና ጉምቱ 
የስራ እጆችን ይዘን፣ የተማረ፣ የሚያስብ፣ የሚመራ ምሩቅ 
ባለሙያ ይዘን በጠባቂነት መታወቃችን ግራ አጋቢ ነው::

ስልጣኔ እንደ እኛ ቅርቡ የሆነ ማሕበረሰብ 
የለም:: እድገትና ብልጽግና እንደ እኛ አፍንጫው ስር 
የሚያውደለድልለት ትውልድ የለም:: ችግሩ ባሉን ነገሮች 
አለመጠቀማችን ነው:: ወርቆቻችንን እንደመዳብ ቆጥረን 
ሁሉን በሚያጠግብ መሬት ላይ በርሀብ እናዛጋለን:: 

ለዚህ ሀሳብ ምቹ ማስረጃ የሚሆነን የሁለት ዓመቱ 
በስንዴ ምርት ላይ ያሳየነው እምርታ ነው:: አልነቃንም 
እንጂ ከነቃን ከራሳችን አልፈን ለአፍሪካ የሚተርፍ 
ኃይል አለን:: በአጭር ጊዜ ውስጥ ስንዴን በበቂና በጥራት 
አምርተን እርዳታን ከማስቀረት ጎን ለጎን ለውጪው 
ማሕበረሰብ የማቅረብ ደረጃ ላይ ደርሰናል:: 

ድህነት አስተሳሰብ ነው:: ማንም በልጽጎ 
አልተፈጠረም:: ማንም በልጽጎ ሀገርና ሕዝብ አልሆነም:: 
በሰው ልጆች መካከል  የተፈጠረው የኑሮ ልዩነት 
አስተሳሰብን ታኮ፣ ተነሳሽነትን ተደግፎ ነፍስ የዘራ 
ነው:: ለመለወጥ ከተጋን ሊለውጡን የሚችሉ በርካታ 
ተፈጥሮዎች አሉን:: ከድህነትና ከተረጂነት ለመላቀቅ 
ይሄን ለማድረግ ከማንም የተሻለ እድል አለን:: እንስራ…
እንተባበር:: በአዲስ አቅጣጫ አዲስ ነገር እንፍጠር::

እመርታ በበጋ መስኖ ስንዴ ምርት



ኢትዮጵያውያን አትሌቶች በቤይሩት ማራቶን የውድድሩን ክብረወሰን በማሻሻል አሸነፉ

ስፖርት
ዓለማየሁ  ግዛው

በዓለም አትሌቲክስ የተለያየ ደረጃ የተሰጣቸው 
ከ5 ኪሎ ሜትር እስከ ማራቶን ድረስ በርካታ የጎዳና 
ላይ ውድድሮች በሳምንቱ መጨረሻ ተካሂደዋል:: 
ከነዚህ መካከል በ2023 የቤይሩት ማራቶን 
ኢትዮጵያውያን አትሌቶች በሁለቱም ጾታ የቦታውን 
ክብረወሰን በማሻሻል አሸንፈዋል::በሴቶች ሙሉጎጃም 
ብርሃን በወንዶች ደግሞ ጋዲሳ ጣፋ የውድድሩ 
አሸናፊዎች ናቸው::

ኢትዮጵያውያን አትሌቶች በመድረኩ በርካታ ጊዜ 
መንገስ የቻሉ ሲሆን አሁንም የውድድሩን ክብረወሰን 
በመስበር ጭምር ማሸነፋቸውን ቀጥሎበታል:: 
በወንዶች አትሌት ጋዲሳ ጣፋ የቦታውን ክብረወሰን 
በማሻሻል ሲያሸንፍ 42 ኪሎ ሜትሩን ለማጠናቀቅ 2፡
10፡34 ሰዓት ፈጅቶበታል:: አትሌቱ በ5 እና 10 ኪሎ 
ሜትር  የጎዳና ውድድሮችና የአንድ ማይልና የ10 
ማይል የጎዳና ውድድሮች በመሮጥ የሚታወቅ ሲሆን 
ፈጣን ሰዓቶችም አሉት:: ከዚህ ቀደም በቤይሩት 
ማራቶን የቦታው  ፈጣን ሰዓት ተመዝግቦ የነበረው 
እአአ በ2018 በረጅም ርቀት ሯጩ ሞሮካዊ አትሌት 
ሞሃመድ ኤል አራብይ ሲሆን ሰዓቱም 2፡10፡41 
ነው::  ኢትዮጵያዊው አትሌት ጋዲሳም 7 ሰከንዶችን 
በማሻሻል የቦታውን ፈጣን ሰዓት የግሉ ማድረግ ችሏል:: 
በወንዶች ኢትዮጵያውያን አትሌቶች የመድረኩን 
የመጀመሪያ ድላቸውን ያስመዘገቡት እአአ በ2004 
ሲሆን አትሌት እሼቱ በቀለ የመጀመሪያው ባለድል 
ነበር:: በዚህ ውድድር ቀደም ሲል ጋዲሳን  ጨምሮ 
8 ወንድ አትሌቶች ድል ሲቀናቸው ጋዲሳ ከሁሉም 
ወንድ አትሌቶች የተሻለ ውጤትን በማስመዝገብ 

ያሸነፈ አትሌት መሆን ችሏል:: አትሌት ጋዲሳ አንደኛ 
ደረጃን በመያዝ የወርቅ ሜዳለያ ተሸላሚ በሆነበት 
ውድድር አትሌት ጎጃም በላይነህ እሱን ተከትሎ 
በመግባት የብር ሜዳለያ ተሸላሚ መሆን ችሏል::

በሴቶች መካከል በተካሄደው ውድድር ደግሞ 
አትሌት ሙሉጎጃም ብርሃን ከፍተኛ ፉክክር በማድረግ 
የቦታውን ክብረወሰን በእጇ በማስገበት አሸንፋለች:: 
አትሌቷ ውድድሩን በቀዳሚነት ለማጠናቀቅ 2፡27፡
48 የሆነ ሰዓት ፈጅቶባታል:: ይህም ቀደም ሲል 
የቦታው ፈጣን ሰዓት ሆኖ በትውልደ ኬንያዊቷ 
የባህሬን አትሌት ኢኡኒሴ ቹምባ እጅ የነበረውን 

ክብረወሰን እንድትረከብ አስችሏታል:: ባህሬናዊቷ 
አትሌት የቦታውን ክብረወሰን እአአ በ2017 2፡28፡
38 ሰዓት ይዛ መቆየት ችላ ነበር:: አትሌት ሙሉጎጃም 
የቀድሞውን ሰዓት ከ1 ደቂቃ በላይ በማሻሻል ለ6 
ዓመት ተይዞ የቆየውን የውድድሩን ክብረወሰን 
በእጇ ባስገባችበት ፉክክር አትሌት ጌጤ ዱከለ 
ሁለተኛና የብር ሜዳለያ አሸናፊ በመሆን ውድድሯን 
አጠናቃለች::  አትሌት አስመሬ በየነ ደግሞ ውድድሯን 
በሦስተኝነት አጠናቀ ነሐሳ ሜዳሊያውን ወስዳለች:: 
በቤይሩት ማራቶን  ሙሉጎጃምን ጨምሮ አስር ሴት 
ኢትዮጵያውያን አትሌቶች ከዚህ ቀደም የነገሡ ሲሆን 
የመጀመሪያው ድል እአአ በ2007 በአትሌት አዳነች 

ኢትዮጵያውያን አትሌቶች በቤይሩት ማራቶን በሁለቱም ፆታ በበላይነት አጠናቀዋል፣

በየነ አማካኝነት ሊመዘገብ ችሏል:: 
በመድረኩ በሁለቱም ጾታዎች ላሸነፉ አትሌቶች 

ሽልማት የተበረከተ ሲሆን 1ኛ ደረጃን በመያዝ ላሸነፉ 
አትሌቶች 3 ሺ የአሜሪካን ዶላር፣ ሁለተኛ ደረጃን 
በመያዝ ውድድራቸውን ለፈጸሙ 2 ሺ የአሜሪካን 
ዶላር እና ሦስተኛ ደረጃን በመያዝ ውድድራቸውን 
ላጠናቀቁ አትሌቶች 1 ሺ አሜሪካን ዶላር በሽልማት 
መልክ ማግኘት ችለዋል::

ሌላው በሳምንቱ መጨረሻ የተካሄደው የቦስተን 
ግማሽ ማራቶን ሲሆን ኢትዮጵያውያን ሴት አትሌቶች 
ተከታትለው በመግባት ማሸነፍ ችለዋል:: አትሌቶቹ 
እጅግ ቀዝቃዛማ አየርን አስተናግዷል በተባለው 
ውድድር አረንጓዴ ጎርፍን በመሥራት ባሸነፉበት 
የቦስተን ግማሽ ማራቶን አትሌት ፎይተን ተስፋዬ 
በቀዳሚነት ጨርሳለች:: አትሌቷ የ21 ኪሎ ሜትሩን 
ለማጠናቀቅ የፈጀባት 1፡08፡46 ሲሆን፣ አትሌቷ 
በመካከለኛና በረጅም ረቀቶች የግሏን ፈጣን ሰዓቶች 
ማስመዝገብ ችላለች:: ይህ የመጀመሪያው የግማሽ 
ማራቶን ድሏ ሆኖም ሊመዘገብ ችሏል:: አትሌት 
ሰንበሬ ተፈሪ ውድድሩን በሁለተኝነት ያጠናቀቀች 
ሲሆን ውድድሩን ለመጨረስ 1፡09፡00 የሆነ ሰዓትን 
ፈጅታለች:: አትሌት ፅጌ ገብረ ሰላማ ውድድሩን 
ሦስተኛ ሆና ስታጠናቀቅ 1፡09፡06 የሆነ ሰዓትን 
አስመዝግባለች:: መስታወት ፍቅሩ አምስተኛ፣ ቡዜ 
ዲሪባ ስድስተኛ እና አትሌት በየኑ ደገፋ አስረኛ 
ደረጃን በመያዝ ውድድራቸውን  ማጠናቀቅ ችለዋል::

በውድድሩ አሸናፊ የሆኑ አትሌቶች 150 ሺ ዶላር 
የሚበረከትላቸው ሲሆን ውድድሩን በሁለተኝነት 
የሚያጠናቅቁ አትሌቶች 75 ሺ ዶላር ሲያገኙ ሦስተኛ 
በመሆን የሚያጠናቅቁ ደግሞ 40 ዶላርን የሚሸለሙ 
ይሆናል::

